
Монгол Улсын Их Хурлын 2019 оны намрын ээлжит чуулганы
Цахим бодлогын түр хорооны 2020 оны 01 дүгээр сарын 22-ны өдөр 
/Лхагва гараг/-ийн хуралдааны товч тэмдэглэл

Цахим бодлогын түр хорооны дарга Н.Учрал ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 15 гишүүнээс 8 гишүүн ирж, 53,3 хувийн ирцтэйгээр хуралдаан 16 цаг 07 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Ж.Мөнхбат, А.Ундраа, Ж.Энхбаяр; 


Эмнэлгийн чөлөөтэй: Ж.Батзандан, О.Содбилэг; 

Тасалсан: С.Бямбацогт. 
Нэг.Түр хорооны 2019 оны 6 дугаар сарын 05-ны өдрийн хуралдаанаар Монгол Улсын Засгийн газарт чиглэл өгөх тухай 05 дугаар тогтоолын хэрэгжилтийн тайлан сонсох

Хэлэлцэж буй асуудалтай холбогдуулан Засгийн газрын Хэрэг эрхлэх газрын Стратегийн удирдлага, зохицуулалтын газрын дарга Ш.Мөнхцэрэн, мөн газрын ахлах референт Ч.Энхзаяа, Улсын бүртгэлийн ерөнхий газрын дарга Б.Баасандорж, мөн газрын Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын дарга Б.Чинбат, мөн газрын Мэдээллийн технологийн бодлого, зохицуулалтын хэлтсийн дарга Б.Билэгдэмбэрэл, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга С.Долгорсүрэн, мөн газрын мэргэжилтэн Т.Батболд нар оролцов. 
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс нар байлцав. 
Түр хорооны 2019 оны 6 дугаар сарын 05-ны өдрийн хуралдаанаар Монгол Улсын Засгийн газарт чиглэл өгөх тухай 05 дугаар тогтоолын хэрэгжилтийн тайланг Харилцаа холбоо, мэдээллийн технологийн газрын дарга Б.Чинбат, Улсын бүртгэлийн ерөнхий газрын дарга Б.Баасандорж, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга С.Долгорсүрэн нар танилцуулав. 

Танилцуулгатай холбогдуулан Улсын Их Хурлын гишүүн Д.Оюунхорол, Б.Баттөмөр нарын тавьсан асуултад Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга С.Долгорсүрэн нар хариулж, тайлбар хийв. 

Улсын Их Хурлын гишүүд Цахим бодлогын түр хорооны 2019 оны 6 дугаар сарын 05-ны өдрийн хуралдаанаар Монгол Улсын Засгийн газарт чиглэл өгөх тухай 05 дугаар тогтоолын хэрэгжилтийн тайланг сонсов. 

Уг асуудлыг 16 цаг 55 минутад хэлэлцэж дуусав. 
Хоёр.“Засгийн газарт чиглэл өгөх тухай” Түр хорооны тогтоолын төсөл 
Хэлэлцэж буй асуудалтай холбогдуулан Засгийн газрын Хэрэг эрхлэх газрын Стратегийн удирдлага, зохицуулалтын газрын дарга Ш.Мөнхцэрэн, мөн газрын ахлах референт Ч.Энхзаяа, Улсын бүртгэлийн ерөнхий газрын дарга Б.Баасандорж, мөн газрын Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын дарга Б.Чинбат, мөн газрын Мэдээллийн технологийн бодлого, зохицуулалтын хэлтсийн дарга Б.Билэгдэмбэрэл, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга С.Долгорсүрэн, мөн газрын мэргэжилтэн Т.Батболд нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс нар байлцав. 
Тогтоолын төслийн талаар Түр хорооны дарга Н.Учрал танилцуулав. 
Танилцуулгатай холбогдуулан Улсын Их Хурлын гишүүн Н.Оюундарь, Б.Баттөмөр нарын тавьсан асуултад Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга С.Долгорсүрэн нар хариулж, тайлбар хийв. 
Улсын Их Хурлын гишүүн Д.Оюунхорол үг хэлэв. 

Н.Учрал: “Засгийн газарт чиглэл өгөх тухай” Түр хорооны тогтоолын төслийг бүхэлд нь батлах санал хураалт явуулъя. 


Зөвшөөрсөн:                           5

Татгалзсан:                             4


Бүгд:                                        9

55.6 хувийн саналаар тогтоол батлагдлаа. 
“Засгийн газарт чиглэл өгөх тухай” Түр хорооны тогтоолыг Засгийн газарт хүргүүлэхээр тогтов.

Уг асуудлыг 17 цаг 23 минутад хэлэлцэж дуусав. 

Гурав.Хүүхдийг, тэдгээрийн эрүүл мэнд, хөгжилд сөрөг нөлөө үзүүлэхүйц мэдээллээс хамгаалах тухай хуулийн төслийн талаарх танилцуулга 

 Хэлэлцэж буй асуудалтай холбогдуулан Засгийн газрын Хэрэг эрхлэх газрын Стратегийн удирдлага, зохицуулалтын газрын дарга Ш.Мөнхцэрэн, мөн газрын ахлах референт Ч.Энхзаяа, Улсын бүртгэлийн ерөнхий газрын дарга Б.Баасандорж, мөн газрын Мэдээллийн технологийн газрын дарга Д.Ган-Эрдэнэ, Харилцаа холбоо, мэдээллийн технологийн газрын дарга Б.Чинбат, мөн газрын Мэдээллийн технологийн бодлого, зохицуулалтын хэлтсийн дарга Б.Билэгдэмбэрэл, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга С.Долгорсүрэн, мөн газрын мэргэжилтэн Т.Батболд нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны зөвлөх Б.Түвшинтөгс нар байлцав. 
Хуулийн төслийн талаар Түр хорооны дарга Н.Учрал танилцуулав. 


Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Хуралдаан 1 цаг 23 минут үргэлжилж, 15 гишүүнээс 9 гишүүн ирж, 60,0 хувийн ирцтэйгээр 17 цаг 30 минутад өндөрлөв.

Тэмдэглэлтэй танилцсан:


ЦАХИМ БОДЛОГЫН ТҮР 


ХОРООНЫ ДАРГА                                                             Н.УЧРАЛ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ
ЦАХИМ БОДЛОГЫН ТҮР ХОРООНЫ 2020 ОНЫ 01 ДҮГЭЭР САРЫН 22-НЫ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Н.Учрал: Ирц бүрдсэн тул Цахим бодлогын түр хорооны 2020 оны 01 дүгээр сарын 22-ны өдрийн хуралдаан нээснийг мэдэгдье. Түр хорооны хуралдаанаар өнөөдөр хэлэлцэх асуудлыг та бүхэндээ танилцуулъя. 
1 дүгээр асуудал.Цахим бодлогын түр хорооны 2019 оны 6 дугаар сарын 05-ны өдрийн 5 дугаар тогтоолын хэрэгжилтийн тайланг сонсох асуудал байгаа. 
2 дугаар асуудал.Цахим орчин дахь хууль бус үйлдлийг бууруулах, мэдээллийн эх үүсвэрийн найдвартай байдлыг нэмэгдүүлэх чиглэлээр дараах арга хэмжээ авч хэрэгжүүлэх талаар Засгийн газарт чиглэл өгөх тухай Цахим бодлогын түр хорооны тогтоолын төслийг хэлэлцэх.
3 дугаар асуудал.Хүүхдийг тэдгээрийн эрүүл мэнд, хөгжилд сөрөг нөлөө үзүүлэхүйц мэдээ, мэдээллээс хамгаалах тухай хуулийн төслийг Улсын Их Хуралд өргөн мэдүүлэх тухай асуудал. Тус хуулийн төслийг танилцуулна. Хэлэлцэх асуудлын талаар саналтай гишүүн байна уу? Хэлэлцэх асуудлын талаар саналтай гишүүн байхгүй байна. Ингээд хэлэлцэх асуудалдаа оръё. 

Нэг.Хэлэлцэх асуудлын дарааллын дагуу 1 дүгээр асуудал.Цахим бодлогын түр хорооны 2019 оны 6 дугаар сарын 05-ны өдрийн 5 дугаар тогтоолын хэрэгжилтийн тайланг сонсъё. 

Тайланг сонсохтой холбоотойгоор өнөөдрийн хуралд хүрэлцэн ирсэн ажлын хэсгийн гишүүдийг танилцуулъя. Засгийн газрын Хэрэг эрхлэх газрын Стратеги, удирдлага зохицуулалтын газрын дарга Мөнхцэрэн, Засгийн газрын ахлах референт Энхзаяа, Харилцаа холбоо, мэдээлэл технологийн газрын дарга Чинбат, мөн газрын Мэдээллийн технологийн бодлого, зохицуулалтын хэлтсийн дарга Билэгдэмбэрэл, Харилцаа холбооны зохицуулах хорооны Зохицуулалтын бодлогыг хэрэгжүүлэх газрын дарга Долгорсүрэн, мөн хорооны Зохицуулалтын бодлогыг хэрэгжүүлэх газрын мэргэжилтэн Батболд, мөн Улсын бүртгэлийн ерөнхий газрын дарга Баасандорж, мөн газрын Мэдээллийн технологийн газрын дарга Ган-Эрдэнэ гэсэн ажлын хэсэг хүрэлцэн ирсэн байна. 

Ингээд хэлэлцэх асуудлыг дарааллын дагуу тогтоолын хэрэгжилттэй холбоотойгоор Харилцаа холбоо, мэдээлэл технологийн газраас авч хэрэгжүүлсэн ажлынхаа талаар Харилцаа холбооны зохицуулах, Харилцаа холбоо, мэдээлэл технологийн газрын дарга Чинбат танилцуулна. Чинбат даргын микрофоныг өгье. 3 дугаар микрофон. 

Б.Чинбат: Цахим бодлогын түр хорооны гишүүдэд энэ өдрийн мэндийг хүргэе. Цахим бодлогын түр хороо 2019 оны 6 дугаар сарын 05-нд 05 дугаар тогтоол гаргасан байгаа. Тэгээд энэ тогтоолоор бол одоо Засгийн газарт нийт 14 зүйлээр үүрэг даалгавар чиглэл өгөгдсөн. Тэгээд энэ дээр 1 дүгээрт нь бол төрийн үйлчилгээний шилжилттэй холбоотойгоор урд хэрэгжүүлсэн төсөл хөтөлбөрийн хэрэгжилт тэдгээрийн уялдаа холбоонд үнэлэлт дүгнэлт хийж нэгдсэн удирдлага төлөвлөлтөөр хангах бүтцийг тодорхойлж танилцуулах гэсэн ийм үүрэг өгөгдсөн байгаа. 

Тэгээд үүний хүрээнд яам агентлаг аймгуудын хэмжээнд харилцаа холбоо, мэдээлэл технологийн чиглэлээр хэрэгжүүлж байгаа төсөл хөтөлбөрүүдийн тухай нэгдсэн мэдээллийг гаргах дүн шинжилгээ хийх зорилгоор 2019 оны 4 дүгээр сард албан газар төрийн байгууллагууд руу албан бичгээ явуулж дүнг нэгтгэсэн байгаа. Тэгээд энэ дүнгээр бол Ерөнхий сайдын харьяа агентлагууд, Шадар сайдын харьяа агентлагууд Засгийн газрын Хэрэг эрхлэх газар болон 13 яам түүний харьяа агентлагуудын хэмжээнд нийт 98 харилцаа холбоо мэдээлэл технологийн чиглэлийн төсөл, 930 тэрбум төгрөгийн санхүүжилттэйгээр аймаг орон нутагт 51 төсөл 153 тэрбум төгрөгийн санхүүжилттэйгээр нийт одоо төрийн захиргааны төв болон 21 аймгийн хэмжээнд нэгтгэж үзэх юм бол харилцаа холбоо, мэдээлэл технологийн салбарын 149 төслийг нэг их наяд 83 тэрбум 937 гэсэн ийм санхүүжилттэйгээр бол хэрэгжүүлж байна. Одоо хэрэгжээд явж байгаа төслүүд бол. 

2 дугаарт нь төрийн байгууллагуудын мэдээллийн систем өгөгдөл хамгаалалтад мэдээллийн аюулгүй байдлыг аудит хийлгэж нэгдсэн дүнг танилцуулах гэсэн ийм үүрэг чиглэл өгөгдсөн байгаа. Тэгээд үүний хүрээнд харилцаа холбооны тухай хуулийн нэмэлт, өөрчлөлт 2019 оны 5 дугаар сард одоо батлагдсан. Тэгээд үүний хүрээнд Харилцаа, холбоо мэдээлэл технологийн газрын даргын 2019 оны 12 дугаар сарын 02-ны өдөр А158 тоот тушаалаар харилцаа холбоо, мэдээлэл технологийн аудит хийх эрх олгох журам, харилцаа холбоо, мэдээлэл технологийн аргачлал боловсруулах ажлын хэсгийг байгуулаад журмын төслийг боловсруулан ажиллаж байна. 

Энэхүү журмаар аудит хийх эрх олгох тухай, мөн хуулиар заавал мэдээлэл технологийн аудит хийлгэх төрийн захиргааны байгууллагуудын жагсаалтыг Засгийн газраас тогтоож өгөхөөр тусгасан байгаа. 

3 дугаарт нь төрийн байгууллагуудын мэдээллийн системийн уялдаа холбоо нэгдмэл байдлыг хангах суурь үзэл баримтлалыг хувийн хэвшил иргэний байгууллагын оролцоотойгоор боловсруулж батлах, түүнд үндэслэн цахим шилжилтийг хэрэгжүүлэх стратеги төлөвлөгөө баталж шаардагдах төсвийг 2020-2022 оны улсын төсөвт тусгаж хэрэгжүүлэх гэсэн ийм үүрэг өгөгдсөн байгаа. Тэгээд энэ үүргийн хүрээнд бол Монгол Улсын 2019 оны 12 дугаар сарын 24-ний өдрийн 42 дугаар захирамжаар мэдээлэл харилцаа холбооны дэвшлийг бүх нийтийн хүртээл болгох, төрийн үйлчилгээг хүнд сурталгүй ил тод, шуурхай хүртээмжтэй болгон цахимжуулах, мэдээллийн аюулгүй байдлыг хангах, интернэт орчинд мөрдвөл зохих эрх зүйн болон ёс зүйн хэм хэмжээний үндсийг бүрдүүлэх зорилго бүхий “eМонгол” гэсэн ийм гэсэн ийм хөтөлбөрийг боловсруулж хэрэгжүүлэх ажлын хэсгийг байгуулаад бодлого чиглэл, зохион байгуулалтыг хариуцах үүрэг бүхий үндэсний зөвлөлийг Монгол Улсын сайд Хэрэг эрхлэх газрын даргаар ахлуулан төрийн үйлчилгээний хэвшлийн төлөөллийг оролцуулан байгуулаад ажиллаж байна. 

4 дүгээрт энэ интернэтийн дата хэрэглээний ачаалал дотоод урсгалыг бол үндэсний контентын хэрэглээг нэмэгдүүлэх, Монгол Улсын иргэн бүрд дижитал үйлчилгээг хүргэх, хэрэглээг бий болгох зэргээр дижитал эдийн засгийг дэмжих, төрийн бодлого хөтөлбөрийг баталж хэрэгжүүлэх гэсэн ийм үүрэг өгөгдсөн байгаа. Тэгээд үүний хүрээнд бол энэ том контентын хөгжлийг дэмжих үндэсний хөтөлбөрийг бол боловсруулаад 2019 оны 11 дүгээр сарын 11-ний өдөр Засгийн газрын Хэрэг эрхлэх газарт хүргүүлсэн байгаа. Мөн Мэдээллийн аюулгүй байдлын үндэсний хөтөлбөр бас боловсруулаад Засгийн газрын Хэрэг эрхлэх газарт хүргүүлэхээр ажиллаж байна. 

Мөн Мэдээллийн аюулгүй байдлын тухай хуулийн эхний төсөл бас гараад ингээд явж байгаа. Удахгүй бас Их Хуралд өргөн баригдана гэж үзэж байгаа. 10 дугаар нь үндэсний эв нэгдэл, язгуур эрх ашиг, сонирхолд харшлах цахим орчин, цахим орчин дахь нийгмийн сүлжээний сөрөг мэдээллээс иргэдийг хамгаалах, урьдчилан сэргийлэх зорилгоор цахим орчин дахь нийгмийн сүлжээний зөв зохистой хэрэглээг сурталчлах, сөрөг нөлөөллөөс урьдчилан сэргийлэх, бүх тоон бичиг үсэг мэдлэг чадварыг дээшлүүлэх тодорхой төсөл арга хэмжээг төлөвлөн Монгол Улсын эдийн засаг, нийгмийг 2020-2022 онд хөгжүүлэх үндсэн чиглэлд тусган хэрэгжилтийг эрчимжүүлэх гэсэн ийм үүрэг өгөгдсөн байгаа. 

Үүний хүрээнд бол энэ Зохицуулах хороо энэ дээр бас нэмж мэдээлэл өгөх байх. Манай агентлагийн зүгээс бол цахим орчин нийгмийн сүлжээний зөв зохистой хэрэглээг төлөвшүүлэх зорилгоор Харилцаа холбоо, мэдээлэл технологийн газар нь 2018 онд facebook group-тэй албан ёсны хамтын ажиллагаа эхлүүлсэн байгаа. Тэгээд үүний хүрээнд бол бүх нийтэд цахим орчин нийгмийн сүлжээний зөв зохистой аюулгүй хэрэглээний мэдлэг чадвар олгох чиглэлд хамтран ажиллах ийм санамж бичиг байгуулаад ажиллаж байгаа. Үүний хүрээнд нийгмийн сүлжээ ба зохистой хэрэглээ 2019 он форумыг зохион байгуулж facebook group-ийн албан ёсны төлөөлөгч, холбогдох төрийн болон төрийн бус байгууллагууд хэвлэл мэдээллийн байгууллагууд төлөөллийг оролцуулан цахим орчин нийгмийн сүлжээний сөрөг үр дагавраас урьдчилан сэргийлэх зөв зохистой хэрэглээг нэмэгдүүлэх талаар 4 салбар хэлэлцүүлэг зохион байгуулж форумын нэгдсэн зөвлөмж гарсан байгаа. 

Мөн энэ хүрээнд Харвардын их сургуулийн Беркман Клейн төвийн мэргэжилтнүүдийн боловсруулсан дэлхийн 60 гаруй оронд хэрэгжиж байгаа олон улсын лицензтэй тоон бичиг үсэг хөтөлбөрийг хэрэгжүүлж эхэлсэн бөгөөд цахим орчны аюулгүй байдал зохистой хэрэглээг хэвшүүлэх эерэг хандлагыг төлөвшүүлэхэд чиглэсэн сургалтын хөтөлбөрийг Монгол хэл дээр орчуулан боловсруулж сургалтын гарын авлага болгон хэвлүүлсэн байгаа. 

Мөн сургалтын хөтөлбөрийг нээлттэй онлайн сургалт гэдгээр платфорум, literacy.mn гэсэн ийм веб дээр байршуулаад байгаа. Тус хөтөлбөрийн хүрээнд тоон бичиг үсгийн сургалтын хөтөлбөрийн сургагч багш нарын бэлтгэх сургалтыг Говь-Алтай, Завхан, Баянхонгор аймгуудын ерөнхий боловсролын сургуулиуд дээр амжилттай зохион байгуулж нийт 89 багш, нийгмийн ажилтан, мэдээлэл зүйн багш сургагч багшаар бол бэлдсэн байгаа. Мөн ерөнхий боловсролын 20 гаруй сургуулийн 11-18 насны сурагчдыг цахим орчин дахь хувийн нууцлал мэдээллийн аюулгүй байдал эерэг хандлага нэр хүндээ хадгалах мэдээлэл бүтээх, хуваалцах гэх мэт агуулгын 8 хэсэгтэй, 5 бүлэг бүхий 18 багц хичээлд хамруулсан байгаа. 

Сурагчдын амралтыг тохиолдуулаад 6 сарын 22-ноос 8 сарын 02-ны хооронд 9 булаг, Мөрөөдөл, Янзага, Нарс зэрэг зуслангуудад уг хөтөлбөрийг хэрэгжүүлж нийт 874 сурагчийг бол энэ сургалтад хамруулсан. Засгийн газрын 2019 оны 76 дугаар тогтоолоор батлагдсан цахим засаглал үндэсний хөтөлбөрт бүх нийтийн бичиг үсэгтэн болгох, бүх шатны төрийн байгууллага албан хаагчид мэдээлэл харилцаа холбооны технологийг зохистой ёс зүйтэй хэрэглэх хэрэглээг төлөвшүүлэх 2 зорилтын хүрээнд 16 үйл ажиллагааг 2019-2022 онд хүртэл хэрэгжүүлэхээр тусгасан байгаа. 

11 дүгээрт нь бол цахим орчин дахь хууль бус контентын хандалтыг хязгаарлах худал мэдээ, хуурамч хэрэглэгчийн бүртгэлийг устгах, хариуцлага тооцох тогтолцоог бий болгох, холбогдох байгууллагын чиг үүрэг оролцоог оновчтой зохион байгуулах, үйл ажиллагааг хэрэгжүүлэх журмыг боловсруулж батлах хэрэгжилтэд нь хяналт тавих, цахим орчны сөрөг үр дагавраас сэргийлэх зохистой хэрэглээг дэмжсэн эрх зүйн орчныг бүрдүүлэх гэсэн ийм үүрэг өгөгдсөн байгаа. 

Үүний хүрээнд бол face group-тэй хамтын ажиллагааны хүрээнд хууль бус контентын талаарх гомдол хүсэлтийг түргэн шуурхай шийдвэрлэх зохицуулалтыг хэрэгжүүлэх зорилгоор ногоон суваг буюу шууд харилцах цахим сувгийг 2019 оны 10 дугаар сард албан ёсоор нээсэн ба үйл ажиллагааг нь бол Харилцаа холбооны зохицуулах хороо хариуцаад ажиллаж байгаа. 

12 дугаарт нь домэйн нэрийн асуудлаар төрөөс баримтлах бодлогыг тодорхой болгох эрх зүйн орчныг бүрдүүлэх гэсэн чиглэл өгөгдсөн, үүрэг өгөгдсөн байгаа. Тэгээд үүний хүрээнд мөн 2019 оны 5 дугаар сард батлагдсан Харилцаа холбооны тухай хуулийн нэмэлт, өөрчлөлтөөр бас энэ домэйн нэрийг бүртгэх ашиглахтай холбогдсон журам батлах, хэрэгжилтэд хянал тавих гэж тусгагдсан байгаа. Тэгээд энэ хуулийн өөрчлөлтөөр Харилцаа холбооны зохицуулах хороонд гэсэн эрх өгөгдсөн. Үүний хүрээнд журмын төслийг боловсруулж цахим хуудас дээрээ байршуулж санал авах ажиллагаа хийгдэж байна. Журмаар Монгол Улсын mn  болон mon гэсэн өргөтгөлтэй интернэт домэйн нэрийн бүртгэл, ашиглалт болон Монгол Улсад үйл ажиллагаа явуулж байгаа домэйн нэрийн ашиглалттай холбоотой үүсэх харилцааг зохицуулахаар журамд тусгагдсан байгаа. 

13 дугаарт нь цахим орчин дахь хүүхдийн сөрөг нөлөөлөлтэй контентыг тодорхойлох, эрх бүхий төрийн байгууллагуудын хамтын ажиллагааг сайжруулах гомдлыг шийдвэрлэх системийг бий болгох гэсэн ийм үүрэг өгөгдсөн байгаа. Үүний хүрээнд гэмт хэргээс урьдчилан сэргийлэх ажлыг зохицуулах зөвлөлийн ажлын алба, манай агентлаг, яг цагдаагийн ерөнхий газар, НҮБ-ын хүүхдийн сан, мөн Faro foundation Mongolia гээд төрийн бус байгууллагатай хамтран зөвийг түгээе гэсэн аяныг 2019 оны 10 дугаар сарын 01-нээс одоо эхлүүлэн 1 сарын хугацаатай амжилттай зохион байгуулсан. Мөн аяны хүрээнд farafundation Mongolia төрийн бус байгууллагатай хамтран хүүхэд залууст чиглэсэн цахим орчны зохистой хэрэглээг төлөвшүүлэх болон аюулгүй байдлыг хангах чиглэлээр 40 гаруй poster, 18 видео шторк хичээл, мөн цаг үеийн болон сэдвийн өндөр ач холбогдолтой бусад мэдээ мэдээллийг бэлтгэн ikon, news, gogo гэх мэт нийт 10 гаруй мэдээллийн сайтуудаар өдөр бүр нийтлүүлж ажилласан байгаа. 

Мөн аяны мэдээллийг Монгол шуудан хувьцаат компани, Мэдээлэл технологийн үндэсний парк, Цахилгаан холбоо, Мэдээлэл холбооны сүлжээ, Радио, телевизийн үндэсний сүлжээ, Харилцаа холбооны зохицуулах хороо зэрэг салбарын төрийн болон хувийн хэвшлийн 10 гаруй байгууллагын маркетингийн сувгуудаар дамжуулан олон нийтэд хүргэсэн байгаа. Түүнчлэн аяны талаарх ерөнхий болон цаг үеийн мэдээллийг 10 дугаар сарын 01 болон 08-ны өдрүүдэд МЖЛ дэлхийн Монголчууд радиогоор дамжуулан 2 удаа олон нийтэд хүргэсэн. Нийгмийн сүлжээний зохистой хэрэглээг сурталчлах постуудыг ДДэш, Скаймедиа телевизийн banner-т байрлуулан мөн үүрэн холбооны операторууд масс мессежийг олон нийтэд 2-3 удаа хүргэсэн байгаа. 

14 дүгээрт нь цахим орчин дахь нийгмийн сүлжээнд хэрэглэгчийн утасны дугаарын бүртгэлтэй холбоотой хууль тогтоомжийн төслийг санаачилж Их Хуралд өргөн мэдүүлэх гэсэн ийм үүрэг чиглэл өгөгдсөн. Тэгээд Харилцаа холбооны тухай хуулийн 2019 оны 5 дугаар сарын 30-ны өдрийн шинэчилсэн найруулгаар бол энэ зүйл заалт бол орсон байгаа. Үүн дээр 25.2.11-т хэрэглэгчийг регистрийн дугаараар бүртгэх заалтыг бол оруулсан. Энэхүү заалтыг хангах ажлын хүрээнд үүрэн холбооны үйлчилгээний бүртгэлгүй хэрэглэгчийг бүртгэлжүүлэх ажлыг 2019 онд бол эрчимжүүлэн ажилласан. 

2019 оны 3 дугаар сарын 01-ны байдлаар үүрэн холбооны үйлчлэгчийн бүртгэлгүй хэрэглэгчийн тоо 43000-аас 5627 болж буурсан. Тэгээд одоо хэрэглэгчийг бол Харилцаа холбооны зохицуулах хорооноос нэмж мэдээлэл өгнө. Баярлалаа. 
Н.Учрал: Чинбат даргад баярлалаа. Тэгээд гишүүдэд мэдээлэл дуулгахад энэ 6 дугаар сарын 05-ны өдөр дугаар 5 гэсэн одоо 15 чиглэл бүхий ийм тогтоолыг цахим бодлогын түр хорооноос өмнө нь бол баталсан. Энэ тогтоол дээр бол Харилцаа холбоо, мэдээлэл технологийн газарт шууд хамаарагдах бол хэд хэдэн асуудал байгаа. Сая бол Чинбат дарга ерөнхийд нь энэ 15 асуудлууд дээр ямар, ямар арга хэмжээг авч хэрэгжүүлсэн бэ гэдэг талаар ярилаа. 
Тэгэхээр түр хороон дээр бол анх түр хороог байгуулах Их Хурлын тогтоол дээр бол 4 чиглэлд ажиллах ёстой. Нэгт бол төрийн цахим шилжилтийг хэрэгжүүлэх, хоёрт бол мэдээллийн аюулгүй байдлыг хангах, гуравт аж үйлдвэрийн 4 дүгээр хувьсгалд бэлтгэх асуудал, дараагийн асуудал бол нийгмийн сүлжээн дэх хүний эрхийг хамгаалах асуудал гэсэн ийм л асуудлууд байгаа шүү дээ. Тэгэхээр Харилцаа холбоо мэдээлэл технологийн газраас бол хамаарагдах хамгийн чухал асуудлууд бол тэр 2 дугаар асуудал шүү. Тэгээд мэдээллийн аюулгүй байдлын аудитыг хийлгэж нэгдсэн дүнг танилцуулах ажил ямар түвшинд байгаа вэ гэдгийг тодорхой хэлэх ёстой. 
Энэ аудитыг хийлгэж нэгдсэн дүнг танилцуулахгүй бол энэ ажил орхигдоод байгаа. Тэгээд мэдээллийн аюулгүй байдлын 2 янзын хуулийн төсөлтэй болсон. Тэгээд одоо ингээд хуулийн төсөл Их Хуралд өргөн баригдаагүй ингээд цаг алдаад байдаг. Тэгээд төрийн цахим шилжилт явах гээд “eMongolia” гээд төсөл хэрэгжинэ гээд Эстонийн Засгийн газрын тусламжтайгаар энэ үйл ажиллагааг зохион байгуулах гээд байдаг. Гэхдээ хамгийн чухал асуудал нөгөө Мэдээллийн аюулгүй байдлын хууль маань хаана байна вэ? Тэгээд ингээд цаг алдаад байгаа шүү дээ. Энэ одоо 2 дугаар асуудлыг онцгой анхаарч энэ Мэдээллийн аюулгүй байдлын хуулиа маш хурдан хугацаанд Засгийн газраас өргөн мэдүүлэх шаардлагатай. 
Хангалтгүй байгаа асуудал бол тэр 4 дүгээр асуудал. Дижитал эдийн засгийг дэмжих төрийн бодлого хөтөлбөр байхгүй байгаа шүү. Дижитал эдийн засгийг дэмжих төрийн бодлого хөтөлбөрийг батлахгүйгээр эдийн засгийг төрөлжүүлнэ гэж байхгүй. Тэр дижитал эдийн засгийн чиглэлээр ямар бодлого, хөтөлбөрийг барьж ажиллаж байна вэ гэдэг ийм одоо бас тодорхой асуудлууд яримаар байна. Мөн агентлагийн зүгээс бол цахим орчны сөрөг үр дагавраас сэргийлэх зохистой хэрэглээг дэмжсэн эрх зүйн орчныг бүрдүүлэх ажил бол бас яг эрх зүйн орчин бүрдээгүй байгаа шүү дээ. Тэгэхээр энэ ажлыг хэрхэн зохион байгуулах вэ? 

Маш чухал бас нэг зүйл. Хилийн чанадад амьдарч байгаа иргэдэд төрийн үйлчилгээг ойртуулах цахимжуулах асуудал. Хилийн чанадад байгаа Монгол иргэд бол цахимжуулах асуудлаа одоо хурдан шийдвэрлээч гэдэг байнга хүсэлт тавьж байна. Тэгэхээр одоо энэ “eMongolia” гээд төсөл хөтөлбөр нь хэрэгжинэ. Одоо тэр Хур дан систем хэрэгжиж байгаа. Үүн дээр хилийн чанадад байгаа иргэд маань төрийн үйлчилгээг хэрхэн авах юм бэ, нөгөө цахим гарын үсгийн асуудал чинь ямар түвшинд байгаа юм бэ гэдэг энэ 4 асуудалд бүр онцгой анхаармаар байна. Нэмэлт тодотгож хэлэх зүйл байна уу? Саяын хэдэн асуудлууд дээр нэг тодорхой тайлбар өгөөч. 3.

Б.Чинбат: Мэдээллийн аюулгүй байдлын хуулийн төсөл бол Тагнуулын ерөнхий газар болон холбогдох байгууллагуудтай хамтраад эхний төсөл бол гарсан байгаа. Тэгээд энэ дээр Ерөнхий сайдын зүгээс ч бас энэ дээр чиглэл өгөгдсөн. Яаралтай Засгийн газрын хуралдаанд оруулж ир гээд. Нэг хүлээгдэж байгаа ажил байгаа. Юу гэхээр одоо энэ 2 сарын эхээр Эстонийн зөвлөхүүд ирнэ. Тэгээд тэрэн дээр Эстонийн зөвлөхүүдтэй бас энэ Мэдээллийн аюулгүй байдлын хуулийн төсөл дээр бас Эстонийн зөвлөхүүдээс зөвлөгөө авъя гэж байгаа. Тэгээд ерөнхийдөө бол эхний төсөл нь бол бэлэн болсон байгаа. Тэгээд энэ дээр зөвлөхүүдтэй хамтарч ажиллаад удахгүй бас Засгийн газрын хуралдаанаар оруулахаар ажиллаж байгаа. 
“eМongolia” төслийн хүрээнд бол хөтөлбөрийн хүрээнд ажлууд бол явж байгаа. Одоогийн байдлаар 110 орчим төрийн үйлчилгээ төрийн нэгдсэн нэг порталаас авах ийм боломжийг бол бүрдүүлсэн байгаа. Тэгээд мөн Эстонийн зөвлөхүүд ирэхээр энэ дээрээ мэдээллийн аюулгүй байдал болон бусад технологийн чиглэлийн зөвлөгөө энэ тэрийг аваад тэгээд ерөнхийдөө энэ 4 сардаа энэ төрийн үйлчилгээний нэгдсэн порталын нээлтийг хийе гэж ингэж бодож байгаа. Мөн үүний дараагаар бол төрийн үйлчилгээний мобайл аппликейшн гарна. Тэгэхээр иргэд бол нэг веб сайтаар ороод төрийн одоо бол 110 орчим үйлчилгээ авах боломжтой байгаа. Энэ үйлчилгээний тоо бол 4 сард гэхэд бол нэлээн нэмэгдэх байх. Тэгээд цаашлаад бол мобайл аппликейшнээр дамжуулан гар утаснаасаа энэ төрийн үйлчилгээг авах ийм боломж бол бүрдэж байгаа. 
Н.Учрал: Хилийн чанадад байгаа иргэдийн талаар 15 дугаар чиглэл дээр хийсэн ажил байна уу? 3 дугаар микрофон. 
Б.Чинбат: Тийм. Тэгэхээр саяын энэ төрийн нэгдсэн үйлчилгээний портал гэж ярьж байгаа. Энэ портал ашиглалтад орох юм бол зөвхөн Монгол Улсад төдийгүй хилийн чанадад амьдарч байгаа иргэд маань ч гэсэн энэ порталаар дамжуулаад төрийн үйлчилгээг бол авах ийм боломж бүрдэнэ. 
Н.Учрал: Баярлалаа. Ингээд мэдээллийг сонсчхоод дараа нь асуулттай гишүүд асуултаа асууна байх. Сая 15 чиглэлээс давхардуулахгүйгээр мэдээллээ тайлангаа хэлээд явмаар байна. Харилцаа холбооны зохицуулах хорооноос тайлангаа тавих шаардлагатай байна. Тэгэхээр эдгээр асуудлуудыг Харилцаа холбооны зохицуулах хороо бол тэр гол асуудлууд анхаарах асуудлууд нь бол энэ домэйн нэрийн асуудал дээр, сөрөг нөлөөтэй контентыг тодорхойлох төрийн байгууллагуудын хамтын ажиллагааг сайжруулах гомдлыг шийдвэрлэх асуудал дээр нийгмийн сүлжээний хэрэглэгчид нөгөө утасны дугаараар бүртгүүлэх, тэгээд үүрэн телефон операторуудыг төрийн үйлчилгээг иргэдэд ойртуулах зорилгоор улсын бүртгэлийн зарим үйлчилгээний талаарх мэдээллийг иргэдэд хүргэх асуудлууд дээр ямар, ямар ажлуудыг хийж хэрэгжүүлсэн бэ гэдэг талаар илүү бас тодотгож яримаар байна. Харилцаа холбооны зохицуулах хорооны зохицуулалтын бодлогыг хэрэгжүүлэх газрын дарга Долгорсүрэн, микрофон 2. 
С.Долгорсүрэн: Сайн байна уу. Та бүхэнд өдрийн мэнд хүргэе. Манай хорооны чиг үүрэгтэй холбоотойгоор саяын Учрал гишүүний хэлсэнтэй холбоотой энэ 10, 11, 12, 13 дугаар заалтууд бол нэлээн холбоотой заалтууд байгаа. Тэгээд эдгээр ажлууд дээр хийгдсэн ажлуудыг танилцуулъя. 
10 дугаар зүйл дээр бол бид бүхэн бол энэ өнгөрсөн хугацаанд бусад энэ хүүхэд болон цахим орчинд хүүхдийн эрхийг хамгаалах, бусад чиглэлээр байгуулагдсан ажлын хэсгүүд бусад яамд болон байгууллагуудтай хамтарч ажлын хэсгүүдэд бол идэвхтэй оролцож ажиллалаа. Энэ дээр 30 гаруй ажлын хэсэг болон хурлуудад бол тодорхой энэ чиглэлийн илтгэлүүдийг тавьж оролцсон. Мөн энэ цахим орчны зохистой хэрэглээний чиглэлээр бол нэлээн анхаарч бид нар 3, 4 жилийн өмнөөс эхлээд ерөнхийдөө хүүхэд хамгаалах хуулийн 8 дугаар заалтыг үндэслэн цахим орчинд хүүхэд хамгаалах чиглэлээр бас нэлээн ажлуудыг зохион байгуулж байсан. Энэ ажлуудаа үргэлжлүүлээд энэ 19 онд бол нэлээн олон ажлуудыг хийсэн. 
Энэ дээр бол ерөнхийдөө соён гэгээрүүлэх чиглэлийн цахим орчинд хэрхэн одоо харьцах чиглэлийн одоо ажлуудыг хийлээ. Нийтлэлүүд болон тодорхой poster мэргэжлийн хүмүүсийн poster-уудыг анимейшнуудыг гэх мэт ажлуудыг бол хийж гүйцэтгэлээ. Дэлгэрэнгүйгээр бас тараагаад өгсөн байгаа. Мөн энэ хүрээнд бол яг энэ цахим орчинд ямар байгууллагууд яаж хамтарч ажиллах вэ гэдэгтэй холбоотойгоор бас шийдэл болон хамтын ажиллагааг бий болгохын тулд НҮБ-ын хүүхдийн сантай хамтран цахим орчны хүүхэд хамгаалах форумыг бас зохион байгуулсан. Энд бол манай дотоодын бүх энэ цахим орчны хамааралтай байгууллагууд болон энэ хүүхдийн чиглэлийн байгууллагууд оролцсон. 
Мөн facebook болон IWIN гээд Тайваны яг энэ цахим орчныг зохицуулах байгууллага. Internet watch foundation гээд энэ бас хүүхдийг цахим орчинд одоо буруу байдлаар ашигласан энэ санал гомдлыг дэлхий нийтэд авч байдаг энэ байгууллагын төлөөллийг мөн ITU-ийн төлөөллийг оролцуулсан хурлыг хийсэн байгаа. Энэ хурлаар бол бид нар тодорхой ямар чиглэл рүү анхаарч ажиллах, ямар байгууллагууд яаж хамтарч ажиллах талаар бол бас тодорхой шийдлүүд гаргаж зөвлөмж гаргасан байгаа. Энэ зөвлөмжөө бол бас үндэсний аюулгүй байдлын зөвлөлд хүргүүлсэн байгаа. Мөн өнгөрсөн жилүүдэд хийгдсэн одоо unfriend гээд цагдаагийнхантай хамтарч хийсэн болон цахим орчныг зөв болгоё. Бусад аян уралдаануудаас бий болсон одоо цахим орчны зохистой хэрэглээнд зориулсан контентуудыг нэгтгэн нэгдсэн сан бий болгосон байгаа. Энийг бол одоо мөн интернэтэд байршуулж олон нийтийн хүртээл болгох share-лэх боломжийг бол нээсэн байгаа. 
Цахим орчинд гарч байгаа энэ асуудлуудыг шийдвэрлэх болон хууль эрх зүйн орчныг бол тодорхой болгох чиглэлээр бол энэ 11 дүгээр зүйл дээр бол бас тодорхой ажлуудыг хийсэн. Түрүүн хэлсэн facebook-тэй бол тодорхой хугацаанд ажилласны хүрээнд бол албан ёсоор 19 оны 10 сард бол green channel-ийнхээ нээлтийг хийсэн. Энэ хүрээнд бол бас нэлээн олон гомдлыг хүлээж авч тодорхой асуудлуудыг шийдвэрлэсэн байгаа. Жишээ нь 23 хууль бус group-ийг бол хаалгасан. Хуурамч хэрэглэгчдийг мөн хаалгасан. Хууль бус контентуудыг авхуулсан мөн тодорхой тоонууд бол өнгөрсөн 4 сарын хугацаанд гарсан байна. 
Мөн facebook-тай хамтарч ажилласны хүрээнд бас мөн энэ ирэх сонгуулийн үеэр бол энэ facebook компаниас тодорхой төлөөллийг бол сонгуулийн үеэр Монголд ирж хамтран ажиллахаар бол тохирсон байгаа. Энэ 3 сард бол тэд нар энэ эцэслээд шийдвэр гарах ёстой байгаа. Мөн Харилцаа холбооны тухай хуулийн 9.1.14 дээр бол энэ домэйн нэрийг бүртгэх, энэ цахим орчин дахь домэйн нэр зөрчилтэй сайтууд дээр авах арга хэмжээг журамлах эрхийг бол бас манай дээр авсан байгаа. Энэ бол бас хуулийн эхний хуульд орсон заалт байлаа. Энэнээс хойш бол Сонгуулийн хууль дээр бол бид нар энэ яг цахим орчинд сонгуулийн үеэр яаж ажиллах талаар бол Их Хурлын сонгуулийн хуульд бол орж ажиллаад тодорхой заалтуудаа оруулаад энэ дээр голлож 2 журмыг бол бид цаашид боловсруулахаар ажиллаж байна. 
Мөн түрүүн хэлсэн агентлаг дээр яригдсан Кибер аюулгүй байдлын тухай хууль дээр бол бас мөн ажлын хэсэгт бид нар хамтарч ажиллаж энэ цахим орчны зохицуулалтыг хийх саналуудаа бол бүрэн тусгуулаад ер нь бол нэгдсэн төсөл бол гарсан байгаа. Цахим орчны хууль эрх зүйн орчин болон хамтын ажиллагааны талаар ийм ажлууд хийгдсэн байна. 
Түрүүн домэйн нэр дээр тодруулаад хэлэхэд бол одоогоор домэйн нэрийн журмыг бол хэд хэдэн улсуудад байдаг журмуудын туршлагыг судалсан. Мөн одоо Дата ком компани дээр бол бас домэйн нэрийн ашиглалтын журамд бас байж байгаа. Эндээс бас тодорхой харилцан уулзалтуудыг зохион байгуулж энэ дээр журмынхаа төслийг бол гаргаад журмын дагуу интернэт дээр тавьж саналуудыг авч байна. Энэ журам бол энэ цахим орчин дахь бас энэ веб сайтуудтай холбоотой асуудлуудыг шийдвэрлэх бас үндсэн журам болно гэж бид бүхэн ажиллаж байна. 
Өмнөх одоо бид нар энэ бусад байгууллагуудын шийдвэрийг үндэслэн тодорхой цахим орчин дахь зохисгүй контентыг устгах механизм бол ажиллаж байдаг. Өнгөрсөн хугацаанд бол 729 домэйн нэрээр бол хандалтыг хязгаарлах ажлуудыг их хийсэн байгаа. Мөн өнгөрсөн 11 сарын 28-нд болсон Үндэсний аюулгүй байдлын зөвлөлийн хурал дээр бол энэ Монгол Улсын сүлжээний өнөөгийн байдал цахим орчны зохицуулалт сэдвээр бол бас бид нар тодорхой илтгэлүүдийг тавьж тийм зөвлөмжүүдэд бол саналуудаа өгсөн байгаа. Энэ зөвлөмжийн дагуу бол бас дараагийн ажлууд хийхээр төлөвлөгдөж байгаа. Тэгээд НҮБ-ын Хүүхдийн сантай хамтарч ер нь технологийн шийдлүүдийг хийх ажлуудыг бол бид нар НҮБ-ын Хүүхдийн сантай нэлээн хамтарч ажиллаж байгаа. 
Энэ цахим орчинд байгаа зохисгүй контентыг шүүдэг систем бол Монгол Улсад хэрэгтэй юм байна гэдэг байдлаар энэ filter-ийн системийг хийж байна. Мөн энэ байгууллагууд хамтарч одоо цахим орчинд зөв контентуудыг түгээх зорилгоор ikids.mn гэдэг сайтыг бол портал сайт болгон бусад байгууллагууд өөрсдийн мэдээллүүдийг бас оруулах боломжуудыг нээгээд ажиллаж байна. Ингээд болсон болов уу. 
Н.Учрал: Болсон уу? За болсон. Баярлалаа. Мөн энэхүү тогтоолын тодорхой асуудлуудаар улсын бүртгэлийн байгууллагаас бас мэдээлэл хийх ёстой. Тэгэхээр одоо 2 дугаар асуудал Нэг иргэн нэг бүртгэл хөтөлбөрийн хүрээнд хэрэгжиж байгаа ажлууд улсын бүртгэлийн дугаарт үндэслэж бүртгэж, ажиллаж байгаа эсэх, иргэн аж ахуйн нэгж байгууллагад үзүүлэх улсын бүртгэлийн цахим үйлчилгээний талаар, мөн төрөлжсөн бүртгэлийн суурь улсын бүртгэлийн цахим мэдээллийн сан, аюулгүй байдал, хэвийн ажиллагаа, хууль тогтоомж, үндэсний аюулгүй байдлын зөвлөлийн зөвлөмжийн хэрэгжилтийг хангах зорилгоор улсын бүртгэлийн байгууллагын дэргэд мэдээллийн технологийн төвийн хэлбэрээр зохион байгуулалтын нэгжийг байгуулж ажиллаж байгаа эсэх талаарх мэдээллийг Улсын бүртгэлийн ерөнхий газрын дарга Баасандорж хийнэ. 4 дүгээр микрофоныг өгье. 1 үү, 1 дүгээр микрофон. 
Б.Баасандорж: Гишүүддээ энэ өдрийн мэндийг хүргэе. Улсын бүртгэлийн ерөнхий газар Баасандорж. Монгол Улсын Их Хурлын Цахим бодлогын түр хорооноос 2019 оны 6 сарын 05-ны өдөр 5 дугаар тогтоол гарсан 15 заалт бүхий. Энэ заалт дээр 3 заалт нь яг Улсын бүртгэлийн ерөнхий газарт хамаарч байгаа. Нэгт нь бол 6-д заасан төрийн үйлчилгээг иргэдэд ойртуулах зорилгоор улсын бүртгэлийн зарим үйлчилгээний талаарх мэдээллээр иргэдийг түргэн шуурхай хангахад үүрэн телефон оператор компаниудыг оролцуулах гэж заасан байгаа. Энэ ажлын хүрээнд Харилцаа холбооны зохицуулах хороотойгоо Улсын бүртгэлийн ерөнхий газраас уулзалтыг зохион байгуулж мөн албан бичгийг явуулсны үндсэн дээр 4 оператор компаниудтайгаа Улсын бүртгэлийн ерөнхий газраас уулзсан байгаа. Эхний ээлжид бол Мобиком компани бол энэ гэрээгээ эхлэхэд бэлэн болсон. Гэрээний төслүүдээ явуулсан байгаа. 
Нөгөө 3 нь Жимобайл, Скайтел, Юнител компаниуд бол дэмжихээ илэрхийлсэн байгаа. Мобиком корпорацын дараа бол гэрээ хийгдсэний дараа бол гэрээ хийгдээд явах болов уу гэж төлөвлөж байгаа. Энэ бол энэ оны 1 дүгээр улиралдаа багтаад энэ ажил эхлэх болов уу гэсэн төлөвтэй байгаа. Бүртгэлийн ерөнхий газрын зүгээс бол холбогдох программыг нь боловсруулаад системийг нь бий болгосон байгаа. Тэгэхээр энэ заалт хэрэгжсэнээрээ одоо манай Улсын бүртгэлийн ерөнхий газар 130 гаруй үйлчилгээг иргэдэд үзүүлдэг. Энэ үйлчилгээнүүдээ л иргэдэд сануулах системийг бий болгож байгаа. Жишээлбэл гадаад паспортыг өдөрт дунджаар 1500 хүн захиалдаг. Ялангуяа гадаад паспорт иргэний үнэмлэх бол маш их ачаалал ихтэй үйлчилгээ байдаг манайхаас. Тэгэхээр иргэд маань яг нөгөө гадаад паспортын хүчинтэй хугацаа дууссаныхаа дараа ихэвчлэн судалгаа хийгээд үзэхэд гадаад паспортоо сунгуулах гэж Улсын бүртгэлийн байгууллагад ханддаг. 

Тэгэхээр энэ 6-д заасан заалт хэрэгжиж эхэлснээрээ тухайн Монгол Улсын иргэд гадаад паспорт дуусахаас 30 хоногийн өмнө иргэн Дорж таны гадаад паспортын хугацаа дуусахад 30 хоногийн хугацаа үлдсэн байна. Та паспортоо сунгуулна шүү. Монгол Улсын иргэн 16 насанд хүрлээ. Таны иргэний үнэмлэх авсан нөгөө хуулийн юу шаардлага үүссэн юм байна. Та 30 хоногт багтаагаад иргэний үнэмлэхээ аваарай. 30 хоног хэтэрвэл ийм, ийм торгуультай шүү гэсэн ийм сануулгын системүүдийг л бүртгэлийн бүх төрлийн үйлчилгээ дээрээ үзүүлэхээр системүүдийг бий болгосон. Одоо оператор компаниудтайгаа гэрээгээ эцэслэчих юм бол энэ оны 1 дүгээр улиралд багтааж хэрэгжээд эхлэх юм. 
2 дахь асуудал нь бол уг Цахим бодлогын түр хорооны тогтоолын 5-т заасан Нэг иргэн нэг бүртгэл хөтөлбөрийн хүрээнд төрөлжсөн бүртгэлийн мэдээллийг иргэний улсын бүртгэлийн дугаарт үндэслэж бүртгэж ашиглах асуудлыг судалж шийдвэрлэх гэж заасан байгаа. Улсын Монгол Улсын бүртгэлийг 2 ангилсан яг энэ тогтоол дээр заасны дагуу улсын бүртгэл болон төрөлжсөн бүртгэл гэж. Тэгээд төрөлжсөн бүртгэлүүд дээр нь яг энэ суурь бүртгэл дээр үндэслэж цаашаа яваарай гэдэг үүрэг чиглэлийг Цахим бодлогын түр хорооноос өгсөн. Яг энэ заалт бол хэрэгжиж эхэлсэн байгаа. Жишээ нь татварын багц хууль сая 2020 оны 1 дүгээр сарын 01-ний өдрөөс хэрэгжиж эхэлсэн. Тэгэхээр яг энэ татварын багц хууль дээр Татварын ерөнхий газрын дарга Улсын бүртгэлийн ерөнхий газрын дарга хоёр хамтарсан журам баталсан яг татварын хуульд заасны дагуу. 
Тэр журам дээрээ Монгол Улсын татвар төлөгч иргэнийг бүртгэхдээ энэ иргэний үнэмлэх дээр байдаг улсын бүртгэлийн дугаар буюу энэ 12 оронтой тоон дээр нь үндэслэж байж татвар төлөгчийг бүртгэж эхэлсэн байгаа. Мөн хуулийн этгээдийг татвар төлөгчөөр бүртгэдэг. Хуулийн этгээдийг татвар төлөгчөөр бүртгэхдээ мөн манайхаас хуулийн этгээдийг анх бүртгэж гэрчилгээ олгохдоо регистрийн дугаар байдаг 7 оронтой. Тэр регистрийн дугаар дээр нь тухайн татвар төлөгчийн мэдээлэлтэй холбоотой бүх мэдээллийг хийхээр Татварын ерөнхий газраас энэ ажил эхэлсэн байгаа юм. Цаашдаа энэ ажил маань үргэлжлээд тэр нийгмийн даатгал авто тээвэр, эрүүл мэнд гээд бүх үйлчилгээнүүд маань төрийн үйлчилгээнүүд маань энэ улсын бүртгэлийн суурь дугаар буюу энэ 12 оронтой тоон дээр үндэслээд явах юм. Яг ингэснээрээ Нэг иргэн нэг бүртгэл болох юм. 
3 дахь асуудал нь бол тогтоолын 8-д заасан төрөлжсөн бүртгэлийн суурь болох улсын бүртгэлийн цахим мэдээллийн сан, системийн аюулгүй байдал, хэвийн ажиллагаа болон хууль тогтоомж Үндэсний аюулгүй байдлын зөвлөлийн зөвлөмжийн хэрэгжилтийг хангах зорилгоор Улсын бүртгэлийн байгууллагын дэргэд Мэдээллийн технологийн төвийн хэлбэрээр зохион байгуулалтын нэгжийг байгуулж ажиллуулах талаар судалж шийдвэрлэх гэсэн асуудал туссан байгаа. Яг энэ тогтоолын хүрээнд Монгол Улсын эдийн засаг, нийгмийг хөгжүүлэх үндсэн чиглэл болон Монгол Улсын 2020 оны төсөв дээр энэ гадаад паспортын бичилт хийх тоног төхөөрөмжийн асуудлыг авах асуудлыг шийдсэн байгаа. 
Энэ асуудал шийдэгдээд явсны дараа нь цогцоор нь энэ иргэний үнэмлэх гадаад паспорт мөн дээрээс нь манай тэр үзүүлж байгаа энэ цахим үйлчилгээнүүдтэй холбоотой энэ асуудлыг хариуцсан мэдээллийн технологийн төв байгуулах асуудлаа Хууль зүй, дотоод хэргийн яамдаа танилцуулаад энийг яамны түвшинд байгаа, агентлагаас очсон ингээд хэрэгжилтийг хангаад явж байгаа энэ 3 асуудлын хүрээнд. Ийм байдалтай явж байна. Баярлалаа та бүхэнд. 
Н.Учрал: Баасандорж даргад баярлалаа. Мэдээлэлтэй холбогдуулаад асуулттай гишүүд байна уу? Асуулт асуух гишүүн байвал нэрээ өгье. Баттөмөр гишүүнээр тасаллаа. Оюунхорол гишүүн. 
Д.Оюунхорол: Ганц хоёрхон зүйл тодруулъя гэж бодсон юм. Өнөөдөр энэ Байнгын хороогоор цахим орчинд иргэд үнэн зохистой мэдээлэл авах боломжийг нэмэгдүүлэхэд чиглэсэн тодорхой арга хэмжээ авах чиглэлийг Байнгын хорооноос Цахим бодлогын түр хорооноос гаргаж Засгийн газарт үүрэг болгож хүргүүлье гэж байгаа юм байна. Өмнө нь бас ийм тогтоолууд гарч байсан. Тэгээд энд тэр 1 дүгээр заалт дээр төрийн байгууллага хэвлэл мэдээллийн хэрэгслийн олон нийтийн сүлжээн дэх цахим хуудсыг энгийн хэрэглэгчээс ялгагдах таних тэмдэгтэй байх гээд тэгээд verification, blue badge гээд нэг ийм шаардлагыг бий болгоно гэсэн байна шүү дээ. Тэгээд таних тэмдгээ авахад нь дэмжлэг үзүүлэх, түүнийг хэрэгжүүлэх, хяналт тавих гэж байна. 
Манайд яг өнөөдөр одоо ийм хэрэгжүүлэх, хянал тавих тийм боломж нь хэр байдаг юм бэ? Тийм боломж байж чадах юм уу? Цахим хуудсыг баталгаажуулахад яг өнөөдөр манай шаардлага энэ олон улсын олон нийтийн сүлжээний байгууллагуудтайгаа гадаадад байгаа тэр компаниудтайгаа холбогдож яг тийм хэрэглээг нь авч чадах юм уу? Нөгөө талаас тэр улс орнууд чинь өөрсдийн гэсэн тийм шалгуураар шаардлагаар бас ийм тэмдэг тэмдэглэгээгээ хийдэг биш үү ер нь бол. Тэгэхээр ийм боломж бололцоо байгаа юм уу? Хэрэв хэрэгжих боломжгүй нэг ийм чиглэл тогтоолууд бид нар бол уламжлал болоод гаргадаг. Тэгэхээр ингэх биш яг хэрэгжих боломжтой, үндэслэлтэй, ийм шийдвэрүүдээ гаргуулаад тэрийгээ хэрэгжүүлэхийн төлөө бол нэлээн идэвхтэй сайн ажиллах байх. 

Ер нь бол сая Чинбат даргын ярьж байгаагаар бас манай энэ зохицуулах хороо энэ байгууллагууд төрийн байгууллагууд бол бас чиг үүргийнхээ дагуу нэлээн олон зүйлүүдийг бол бас гайгүй хийж хэрэгжүүлж байгаа. Ер нь бол сүүлийн үед бол харьцангуй бас цахим орчны хэрэглээ бас энэ мэдээлэл гарч байгаа түгж байгаа байдал арай дээрдэж байгаа гэж ойлгож байгаа. Гэхдээ ер нь өнөөдрийн 21 дүгээр зуун бол мэдээллийн зуун. Тэр тусмаа энэ хүүхэд залуучуудыг буруу зүйлд уриалах турхирах хэтэрхий улс төржүүлсэн мэдэмхийрсэн тэгээд нэг ийм ардчилагч болсон шударгын дүр эсгэсэн нэг ийм буруу зөв мэдээллээр энэ залуучуудын маань бол бас оюун санааг нэлээн хордуулж байна. Зарим үед ингээд бараг мэдээллийг харж байхад бараг ер нь залуучуудаа яагаад та нар ер нь зүгээр суугаад байгаа юм бэ босооч гэж бараг ингэж бичих нь холгүй ийм уриалгууд гаргаж байна. Энэ бол буруу юм. Бид одоо 3,2-хон сая хүн амтай. Тэгээд дотроо бид нар ийм их одоо үндэсний хэмжээний сошиалаар ер нь бол энэ эвийг эвдсэн хагалсан, ийм үйл ажиллагааг бол битгий явуулаасай, битгий дэмжээсэй. Үнэхээр энэ зүйлд бас нэг илүү анхааралтай хандаасай гэж бодож байгаа. 

Тэгээд энэ дээр бол хязгаарлалтуудыг бол маш сайн хийж өгөх хэрэгтэй. Бид нар бас залуу үеэ ер нь бол хүүхэд залуучуудаа ийм буруу зүйлд турхирч, уриалж ер нь бол болохгүй. Энэ бол бидний хийх ёстой ажил биш гэж бодож байгаа. Ер нь бол өнөөдөр энэ сошиал хэвлэл мэдээллээр бол голдуу ер нь хүнийг нэг тийм гүтгэх доромжлох, бүлэглэж дайрах, тэгээд л ер нь нэг төрд нь халдах ийм мэдээлэл гаргасан хүмүүстэй бол ямар ч хариуцлага бол ярихгүй байгаа. Энэ асуудал дээр бол нэг ийм хариуцлага ярьдаг болмоор байна. Ер нь социализмын үед бол нэг тийм нэргүй мэдээллээр матаас хийж, тэр хүн өөрөө ажил албан тушаал ахидаг нэг ийм муу загвар байсан юм гэсэн. Ер нь энийг одоо их хамгийн муу загвар гэж бараг энэ ардчилсан нийгмийг байгуулахаасаа эхлээд бид ярьсан шүү дээ. Өнөөдөр бол түүнээсээ долоон дор тийм байдлаар ил гараад ер нь тэр асуудлаа хүнтэй уулзаад асуудал ярьж үзээгүй мөртөө тухайн хүнийхээ тухай мэдэмхийрч худлаа ярих, илүү их мэдэмхийрч худлаа бичих … /минут дуусав/
Н.Учрал: 1 минут Оюунхорол гишүүн. 
Д.Оюунхорол: Тэгээд ингээд сошиал мэдээллийг ингээд сүүлд нь хараад байхаар ер нь тэр гүтгэх доромжлох бүлэглэх дайрах тийм одоо үйл ажиллагааг бол бас улс төрчдийн оролцоотойгоор ийм зүйл хийгдээд байна гэдгийг зарим мэдээллийнхэн сэтгүүлчид бол ярьдаг. Яг сэтгүүлч хүн бол ийм өнцгөөс харж нэг их хийдэггүй юм. Энэ бол захиалгатай, мөнгө төлсөн. Нөгөө мөнгөтэй хүмүүс чинь хөгжмөө захиалж байгаа шүү дээ. Тийм учраас ийм юм хийлгэдэг гэж хэлж байгаа сэтгүүлчидтэй бас таарч байлаа. Тийм учраас энэ болгон дээр нэг жаахан цензуртэй байж энэ нийгмийг соён гэгээрүүлэх энэ асуудалд илүү жаахан анхаарал хандуулсан ийм ухаалаг шийдвэрүүдийг гаргаасай гэсэн ийм бодол байна. Энэ дээр бас нэг жаахан анхаарал хандуулж ажиллаасай гэж бодож байна. 
Н.Учрал: Оюунхорол гишүүнд баярлалаа. Сая 1 дүгээр асуудал дээр бол тайлан сонсоод өмнөх тогтоолын хэрэгжилтийн талаар мэдээллийг бас ажлын хэсгийн зүгээс өгч байгаа. Сая 2 дугаар хэлэлцэх асуудлын хүрээнд чиглэл өгөх тухай ийм тогтоол гарна. Тэгээд энэ асуудлууд дээр бас холбоотой тайлбар хүсэж байгаа. Тэгэхээр ерөнхийд нь бол энэ энгийн хэрэглэгчээс ялгах таних тэмдэгтэй байх, бусад дэд бүтцийн талаарх боломж байгаа эсэх талаар илүү тодруулъя. Тэгээд үүний дараа бол 2 дугаар асуудал буюу энэ чиглэлээ бас хэлэлцээд батлах ёстой. Чинбат дарга 3 дугаар микрофон. 
Б.Чинбат: За баярлалаа. Оюунхорол гишүүний асуултад хариулъя. Тэгэхээр энэ 1 дүгээр заалт дээр энэ төрийн байгууллага хэвлэл мэдээллийн хэрэгслийн олон нийтийн сүлжээн дэх цахим хуудсыг энгийн хэрэглэгчээс ялгагдах таних тэмдэгтэй байх шаардлагыг бий болгох. Таних тэмдгийг авахад нь дэмжлэг үзүүлэх түүнийг хэрэгжүүлэх хяналт тавих гэсэн ийм заалт байгаа. Тэгэхээр Оюунхорол гишүүн маш зөв асуудал хөндлөө гэж үзэж байна. Тэгэхээр үүнийг одоо хэрэгжүүлэх хяналт тавих ийм эрх зүйн хувьд бол бас энэ хязгаарлагдмал байгаа. Төрийн байгууллагуудын хувьд бол мэдээж болох байх. Хэвлэл мэдээллийн хэрэгсэл болон одоо нөгөө олон дагагчтай байдаг юм уу эсхүл олон юутай одоо хувь хүмүүсийн хувьд бол ийм шаардлагыг одоо хэрэгжүүлж хянал тавихад бол эрх зүйн хувьд бол боломж нь бол хомс. Одоо яаж явж байгаа вэ гэхээр одоо хэвлэл мэдээллийн хэрэгсэл сайтууд байдаг юм уу өөрсдөө албан ёсоор хүсэлтээ facebook-т тавиад явж байгаа. Эсхүл одоо манайхаар дамжуулаад бид бас тэр хүсэлтийг нь уламжлаад ингээд явж байгаа. 
Ер нь бол дэмжлэг үзүүлж ажиллаж байгаа. Тэгэхээр энэ чиглэлээс бол энэ хэрэгжүүлэх хянал тавих гэдгийг бол бас хасаж өгөөч гэсэн ийм саналтай байгаа юм. 
Тэр ер нь бол favebook-тэй бол манай агентлагийн зүгээс бол яг энэ тоон бичиг үсэгтэйгээ ялангуяа хүүхдийн цахим орчны зөв хэрэглээ энэ чиглэлээр бол түлхүү хамтарч ажиллаж байгаа. Тэр хуурамч мэдээ мэдээлэл болон хуурамч account хаягтай холбоотой асуудал бол манай Харилцаа холбооны зохицуулах хорооныхон энэ чиглэлээр бол илүү хамтарч бол ажиллаж байгаа. Тэгэхээр энэ чиглэлээр бас Харилцаа холбооны зохицуулах хорооноос бас тодруулж мэдээлэх байх. 
Н.Учрал: Харилцаа холбооны зохицуулах хороо 2 дугаар микрофон. Тэр verification хийж байгаа тэр blue badge хийж байгаа талаарх боломж бололцоо байгаа эсэх талаар тодорхой тайлбар өгмөөр байна. 2 дугаар микрофон. 
С.Долгорсүрэн: Яг энэ verification хийх талаар сая агентлагийн Чинбат дарга хэллээ. Яг энэ чиглэлийн энэ тодорхой энэ мэдээ мэдээллийг сайтууд болон бусад энэ төрийн байгууллагуудын цахим хуудаснуудыг баталгаажуулах асуудал бол шууд агентлаг дээр ерөнхийдөө голоод хийгдэж байгаа. Манай дээр бол түрүүн хэлсэн ирсэн тодорхой эрх бүхий байгууллагуудын дүгнэлтийг үндэслэн мөн хууль тогтоомж, мөн нөгөө facebook дээр бол стандартынх дагуу энэ байгаа контентууд дээр хэрхэн хурдан ажиллаж, зохисгүй контентуудыг устгах тэр эзэнгүй account-уудыг хаах, group-уудыг хаах асуудлууд бол манай дээр харьяалагдаж явж байгаа. 
Н.Учрал: 2 дугаар хэлэлцэх асуудлын хүрээнд 2 дугаар асуудлаар бид нар энэ чиглэлийг дахиж ярина. Тэгээд чиглэлээ батлах ёстой. Тэгээд нэмэлт асуулт байх юм бол гишүүд 2 дугаар асуудал дээр бас нэмэлтээр асууж болно. 2 дугаар асуудлуудын хүрээнд яригдсан сэдэв бол сая яригдсан. Тэгэхээр одоо бол зөвхөн тайлантай холбогдуулаад асуулттай гишүүд бас асуултаа асуух ёстой. Баттөмөр гишүүн. 
Б.Баттөмөр: Сая Оюунхорол гишүүн асуух гэж байсан асуулт давхацчихлаа. Тэгэхээр би 2 асуулт асуух гэж байсан. 2 дахь асуултаа асууя. Энэ дэлхий нийтээрээ энэ эдийн засгийн хэв маяг өөрчлөгдөж байна. Уламжлалт одоо эдийн засгийн, эдийн засгийн харилцаа, эдийн засгаас гадна дижитал эдийн засаг, тэгээд тойргийн эдийн засаг гэж байна тийм ээ. Sharing economing sharing одоо өөрөөр хэлбэл хуваалцах эдийн засаг гэдэг юмнуудаа тийм ээ. Блок чайн технологи гээд, криптовалют, circular, тойргийн эдийн засаг ингээд энэ эдийн засгийн шинэ төрлүүд, энийг бүхэлд нь шинэ эдийн засаг гэж нэрлэж байна л даа. Тэгэхээр Монгол Улс энэ 21 дүгээр зуунд ажиллаж амьдарч байгаа энэ үед энэ 21 дүгээр зууных нь тоглоомын дүрмээр тоглож ажиллаж амьдрах хэрэгтэй. Тэгэхээр эдгээр энэ технологиуд бол яах вэ зарим бол та бүгдтэй холбоогүй. Ихэвчлэн бол юу гэхээр мэдээллийн технологи дээр суурилсан ийм зохицуулалтууд ийм эрх зүйн орчинтой, ийм бизнес, ийм эдийн засгийн төрлүүд болж хөгжиж байна л даа. 
Тэгэхээр манайд ер нь энэ чиглэлийн юм юу байдаг юм бэ? Агентлагийн одоо удирдлага, тэр Харилцаа холбооны зохицуулах газар энэ чиглэлд ер нь юу хийцгээж байна вэ, ямар ажил хийгдсэн бэ? Сая тэр Учрал дарга бас тэр дижитал гэдгийг нь зөвхөн дижитал эдийн засгийн талаар ярилаа тийм ээ? Тэгэхээр би тодруулж энэ 4, 5 шинэ эдийн засгийн төрлүүд дээр юу хийгдэж байна вэ, ямар юм байна вэ? Шинэ эдийн засгийн төрлийг үүсгэхэд бол одоо манай энэ Харилцаа холбооны чиглэлийн та нарын улсууд та нарын судалгаа, шинжилгээ, хийсэн бодлого энэ чиглэлээр ямар ажлууд байна вэ гэсэн ийм асуултыг асуух гэсэн юм. 
Н.Учрал: Чинбат дарга 2 дугаар микрофон. 3 юм уу, 3 дугаар микрофон. 
Б.Чинбат: Баттөмөр гишүүний асуултад хариулъя. Тэгэхээр тоон эдийн засаг, дижитал эдийн засгийн чиглэлээр бол ерөнхийдөө бол агентлаг дээр бол бас нэлээдгүй ажлууд бол хийгдэж байгаа. Тэгээд энэ дээр сая 19 оны 5 сард манай Харилцаа холбооны суурь хуулиуд болох 3 хуульд нэмэлт, өөрчлөлт орсон. Тэгээд энэ нэмэлт, өөрчлөлтөд орсон бас нэг гол чухал асуудал бол энэ тоон эдийн засаг, бусад салбаруудад яаж энэ мэдээлэл Харилцаа холбоо мэдээлэл технологийг ашиглуулах вэ гэсэн энэ чиглэлээр бол бүхэл бүтэн нэг бүлэг шинээр нэмж орсон байгаа. Тэгээд энэ дээр бид НҮБ-ын Хүнс, хөдөө аж ахуйн агентлаг болон Хүнс, хөдөө аж ахуйн яам, мөн Дэлхийн цахилгаан холбооны байгууллага ингээд 4, 2 олон улсын байгууллага, тэгээд 2 төрийн байгууллага ингээд нийт 4 байгууллага хамтраад жишээ нь Цахим хөдөө аж ахуй гэсэн ийм стратегийг боловсруулаад Хөдөө аж ахуйн яаманд бол хүлээлгээд өгсөн байгаа. 
Тэгэхээр энэ одоо жишээ нь газар тариалан мал аж ахуйд яаж энэ харилцаа холбоо, мэдээлэл технологиудыг ашиглах вэ гэсэн энэ чиглэлийн стратеги ингээд Хөдөө аж ахуйн яам дээр боловсруулагдаад ингээд гарсан байгаа. Мөн бид цахим эрүүл мэнд, цахим боловсролын чиглэлээр бол бас мөн гаднын зөвлөхүүдтэй бас яг ийм стратеги боловсруулах чиглэлээр бол хамтарч ажиллахаар ингээд төлөвлөөд ажиллаж байгаа. Мөн бидний хийж байгаа нэг ажил юу вэ гэхээр ер нь энэ төрийн энэ суурь системүүдийг бий болгож байгаа. Одоо жишээ нь ХУР систем гэхэд бол нийт 100 орчим байгууллага холбогдсоны 70 хувь нь бол хувийн хэвшлийн байгууллагууд байгаа юм. Тэгэхээр хувийн хэвшлийн байгууллагуудад энэ ХУР системийг ашиглуулснаар төрд байгаа мэдээллүүдийг хувийн хэвшлийн байгууллагууд ялангуяа банк санхүүгийн байгууллага, банк бус санхүүгийн байгууллага, даатгал татварын байгууллагууд бол ашиглах ийм боломж бол бүрдсэн байгаа. 
Мөн иргэнийг цахим орчинд таних ДАН гээд систем байгаа. Энэ бол зөвхөн одоо юу гэдэг юм нэг системийн асуудал бол биш. Банкнууд болон бусад хувийн хэвшлийн байгууллагууд бол энэ системийг ашиглаад хувь хүнийг таньж баталгаажуулаад үйлчилгээгээ явуулах ийм боломжууд бол бүрдэж байгаа. Тэгэхээр бид бол энэ ер нь бусад байгууллагуудад дэмжлэг үзүүлэх зорилгоор энэ суурь системүүдийг бол ингээд бас хийгээд ашиглалтад оруулаад ажиллуулаад явж байгаа гэж ойлгож болно. 
Н.Учрал: Баярлалаа. 1 дүгээр асуудлын хүрээнд өнгөрсөн Цахим бодлогын түр хорооны хурлаар өгөгдсөн тогтоолын хэрэгжилтийн тайлантай танилцлаа. Тэгэхээр цахим бодлогын түр хороонд, түр хорооны гишүүдэд тус тогтоолыг хэрхэн хэрэгжүүлж ажилласан бэ гэдэг талаараа бас тайлангаа нэгтгэсэн байдлаар хүргүүлэхийг хүсэж байна. Их Хурлын түр хороо бол Засгийн газарт чиглэл өгч байгаа. Тийм учраас агентлагийн ажил, Зохицуулах хорооны ажил гэж хоорондоо ажлуудаа шидэлцээд сууж байх бол өнөөдөр шаардлагагүй. Тийм учраас энэ бол Засгийн газар дотооддоо асуудлаа шийдээд энэ алийг нь агентлаг шийдэх юм, алийг нь нь зохицуулах хороо шийдвэрлээд явах ёстой вэ гэдэг дотоодын зохион байгуулалтын асуудал шүү дээ. 
Тийм. Тэгэхээр бол бид Их Хурлын түр хорооноос тогтоол гарна гэдэг бол Засгийн газраас өгч байгаа. Засгийн газар тэр ажлыг хэрхэн зохион байгуулах вэ гэдэг нь бол Засгийн газрын ажил шүү. Тийм учраас бид бол та нарыг аль чиглэлээрээ илүү ажиллах ёстой, аль нь аль байгууллага нь аль чиглэлээ хариуцах вэ гэдэг талаарх ажлын байрны тодорхойлолтыг өнөөдөр хэлж өгөх боломжгүй учраас энэ чиглэлүүд дотроос тодорхой хариултуудыг л өгөх ёстой. Ингээд энэ тайлангийн хэрэгжилтийн талаарх мэдээллийг нэгтгэж Цахим бодлогын түр хороонд ирүүлэхийг хүсэж байна. Эхний асуудал тогтоолын хэрэгжилтийн тайланг сонсож дууслаа. Хүрэлцэн ирсэн ажлын хэсэгт баярлалаа. Тэгээд ажлын хэсгийн гишүүдийг бас 2 дугаар асуудал дээр хариултаа бас тодорхой асуултуудад хариулаасай гэж хүсэж байна. Ингээд 2 дугаар асуудалдаа оръё. Сая гишүүд асуусан асуултууд бол 2 дугаар асуудлын хүрээнд яригдах ёстой. 
Хоёр.“Цахим орчинд иргэд үнэн зөв зохистой мэдээлэл авах боломжийг нэмэгдүүлэх зорилгоор дараах арга хэмжээ авч хэрэгжүүлэхийг Засгийн газарт чиглэл өгөх тухай” Цахим бодлогын түр хорооны тогтоолын төслийг хэлэлцэнэ. 

Тогтоолын төслийн товч танилцуулгыг та бүхэнд танилцуулъя. Монгол Улсын иргэдийн интернэтийн хэрэглээ сүүлийн жилүүдэд огцом нэмэгдэхийн хэрээр facebook, twetter болон бусад олон нийтийн цахим сүлжээний идэвхтэй хэрэглэгчийн тоо өсөн нэмэгдсээр байна. Үүнтэй холбоотойгоор үнэн зөв нь үл мэдэгдэх асар их мэдээллийг иргэд авах болоод байгаа боловч үнэн худал эсэхийг нягтлах, эх сурвалж нь албаны ёсны эсэхийг тодорхойлоход хүндрэл үүсээд байна. Иймд цахим орчин дахь олон нийтийн сүлжээг ашиглан өөрсдийн үйл ажиллагаа сурталчилж байгаа, үзэл бодлоо илэрхийлж байгаа байгууллага, хувь хүн, улмаар хэвлэл мэдээллийн хэрэгслийн хаяг, хуудсыг энгийн хэрэглэгчээс ялгаатай буюу баталгаажуулах тэмдэгтэй болгох нь зүйтэй байна. 
Нийтээр хүлээн зөвшөөрсөн зан суртахуунд үл нийцэх мэдээллийг түгээж байгаа цахим хуудас, нийгмийн сүлжээн дэх цахим хаягуудын мэдээллийг олон нийтээс авч холбогдох арга хэмжээг шуурхай зохион байгуулж байх хэрэгцээ үүсээд байна. Түүнчлэн төрийн алба үйлчилгээ, хууль тогтоомжийг сурталчлахад цахим сүлжээг ашиглах бололцоотой байгааг харгалзан төрийн албан хаагчдын дунд нийгмийн цахим сүлжээний зохистой хэрэглээг төлөвшүүлэх нь зайлшгүй шаардлагатай. Иймд Цахим бодлогын түр хорооны даргын хувьд уг тогтоолын төслийг санаачлан та бүхэнд танилцуулж байна. Энэхүү тогтоолын төсөл нь бол 4 чиглэлтэй. Түрүүн яригдсан 1 дүгээр асуудал тэр ялгагдах таних тэмдэгтэй байх асуудлууд. Таних тэмдгийг авахад нь дэмжлэг үзүүлэх буюу Харилцаа холбооны зохицуулах хорооны зүгээс дэмжлэг үзүүлэх ажлыг шуурхай зохион байгуулах гэсэн энэхүү чиглэлийг өгч байгаа юм. Үүн дээр бол бас түрүүн Оюунхорол гишүүний асуултад бас дутуу хариулсан. Тэгэхээр Харилцаа холбооны зохицуулах хорооны зүгээс энэ verification гэдэг нь юуг ойлгож байгаа, тэр blue badge гэдэг нь юуг ойлгож байгаа юм бэ. 

Энэ төрийн албаныхаа веб хуудас, төрийн албаныхаа хэрэглэж байгаа олон нийтийн цахим сүлжээнд хэрэглэж байгаа хаягуудыг баталгаажуулах таних тэмдэгтэй болгох, холбогдох төрийн албан тушаалтнуудыг бас энэ таних тэмдэгтэй болгох. Дээрээс нь хэвлэл мэдээллийн хэрэгслүүд маш их ойлгомжгүй байна шүү дээ. Аль нь албан ёсны сайт нь мэдэгдэхгүй. Үнэн худал нь мэдэгдэхгүй accont -аас янз бүрийн бичлэг гаргадаг, live хийдэг. Тэгээд энэ нь албан ёсны эх сурвалж гэдэг нь тодорхойгүй. Тэгэхээр үнэхээр веб хуудаснууд бусад хэвлэл мэдээллийн сонин телевиз, радио бусад байгууллагууд энэ олон нийтийн сүлжээнд account хэрэглэж байгаа бол заавал энэ албан ёсны таних тэмдэгтэй байх ёстой. Ингэж байж үүнийг албан ёсны эх сурвалж мөн юм гэдгийг иргэд таньж мэдэж мэдээллээ үнэн зөвөөр авах боломжтой гэдэг утгаар нь энэ 1 дүгээр чиглэлийг өгч байгаа юм. 
2 дугаар чиглэл дээр бол хууль бус болон хориотой контент нийтээр хүлээн зөвшөөрсөн зан суртахуунд үл нийцэх олон нийтийн аюулгүй байдал шууд аюул занал учруулж болохуйц гэж үзсэн контент мэдээллийг түгээж байгаа цахим хуудасны домэйн нэр болон нийтийн сүлжээний хаягуудад хянал тавьж хуурамч хаягуудыг устгуулах. Одоо тэр ногоон сувгийг хэрэгжилтийг л бодитой болгох хэрэгтэй байна. Ногоон суваг байгуулагдсан бол энэ Цагдаагийн ерөнхий газрын Кибер гэмт хэрэгтэй тэмцэх тасаг дээр хуурамч хаягуудын талаарх мэдээлэл хангалттай оччих. Тэр хуурамч хаягуудын мэдээлэл сан болоод үүсээд явж байгаа. Тэр үүнийг устгуулах дээр хууль хяналтын байгууллагатай Харилцаа холбооны зохицуулах хороо хамтарч ажиллаад энэ хуурамч хаягуудын устгуулах бүр аяныг өрнүүлэх хэрэгтэй байна. 
Олон нийтийн цахим сүлжээнд ямар нэгэн хязгаарлалт хийх гээд байгаа зүйл огт байхгүй шүү гэдгийг бас иргэдэд хэлмээр байгаа юм. Ямар ч тийм асуудал бол байхгүй. Энэ бол үзэл бодлоо чөлөөтэй илэрхийлэх эрх нь нээлттэй. Үндсэн хуулиар олгогдсон эрх. Гэхдээ хэн нь үл мэдэгдэх account-ээс хэн нэгнийг гүтгэх доромжлох дээрээс нь хүүхдүүд энэ мэдээ, мэдээллийг харж байгаа шүү дээ насанд хүрээгүй хүүхдүүд. Тэгээд одоо ийм олон нийтэд аюул занал учруулж байгаа гэмт хэргийг сурталчилсан, садар самууныг сурталчилсан. Сүүлийн үед яригдаад байгаа энэ хар тамхийг сурталчилсан ийм контентууд их гардаг боллоо шүү дээ. Тэгээд энэ контентоо телевизээр цацаж болохгүй болохоор нь танихгүй account-оор тавиад мөнгийг нь төлөөд хийчихдэг. Тэгээд нэгэнт хүмүүст хүрсэн мэдээллийг араас нь ямар ч тайлбар хийгээд нэмэргүй ийм л байдалтай л байгаа шүү дээ. 
Тэгэхээр хүн болгон нээлттэйгээр хараад байж байна энэ account-уудыг. Тэгэхээр үнэхээр хуурамч байгаа бол тэр хаягуудыг устгуулах ажлыг хууль хяналтын байгууллагатай хамтарч зохион байгуулах. Шаардлагатай бол тэр хандалтыг хязгаарлах арга хэмжээг авч хэрэгжүүлж шуурхай зохион байгуулах. Ногоон сувгийг хэрэгжилтийг нь сайжруулах энэ талаар олон нийтэд сурталчлах ажлыг зохион байгуулах энэ чиглэлийг энэ 2 дугаар чиглэлийг болгож авч үзэж байгаа юм. 
3 дугаар асуудал бол олон нийтийн сүлжээг ашиглан иргэдэд төрийн үйлчилгээг ойртуулах, сурталчлах, асуулга, судалгааг зохион байгуулах зэргээр төрийн албан хаагчдад олон нийтийн сүлжээний зохистой хэрэглээг төлөвшүүлэх арга хэмжээ авч хэрэгжүүлэх. Олон нийтийн сүлжээ бол бид нарт маш олон ололтыг өгсөн. Одоо маш олон компаниуд үйл ажиллагаа энэ олон нийтийн сүлжээгээр явуулж байна. Тийм учраас энэ дээр ямар нэгэн хориглолт хязгаарлалт хийхгүй. Гол нь үнэн зөв байх ёстой. Олон нийтийн сүлжээний зохистой хэрэглээг нэвтрүүлэх ёстой гэдэг утгаар нь төрийн албан хаагчдад энэ олон нийтийн сүлжээний зохистой хэрэглээг төлөвшүүлэх арга хэмжээг авч хэрэгжүүлэх ажлыг зохион байгуулаач гэдэг энэ чиглэлийг өгч байна. 
4-т хүүхэд цахим орчинд олон нийтийн сүлжээг мэдлэг чадвараа нэмэгдүүлэх зорилгоор ашиглах ёстой. Зөв хэрэглээг төлөвшүүлэх, цахим орчны зохистой хэрэглээний талаарх мэдлэг олгох сургалтын хөтөлбөрийг боловсруулж ерөнхий боловсролын сургуулиудад хэрэгжүүлэх шаардлага үүсэж байна. Тэгэхээр энэ ажлыг зохион байгуулаач гэдгийг Засгийн газарт чиглэл болгож байгаа. Facebook компани өөрийн албан ёсны цахим орчныг зохистой хэрэглэх буюу facebook-ийг зохистой хэрэглэх гээд нэг компани дээр жишээ авахад л зөвхөн facebook компани гэхэд энэ facebook-г хэрхэн зөв зохистой хэрэглэх вэ гэдэг талаар бүр мультмедиа тийм сургалттай болсон байна шүү дээ. Өөрсдөө хөтөлбөрийг боловсруулсан байна шүү дээ. Энэ улсуудад чинь энэ ерөнхий боловсролын сургуулийн хүүхдүүддээ энэ бэлэн хичээлийг нь аваад программдаа оруулаад бүр сургагч багш нар бэлдээд хүүхдүүдээ цахим орчны зохистой хэрэглээний талаар мэдээллийг өгдөг болчихлоо шүү дээ. 
Тэгэхээр ерөнхий боловсролын сургуулийн хүүхдүүдэд цахим орчны зохистой хэрэглээний талаар сургалтын хөтөлбөрийг боловсруулж хэрэгжүүлэх ажлыг Засгийн газарт тэр дундаа бол энэ Боловсролын яам бол энэ ажлыг зохион байгуулах шаардлагатай байна гэдэг чиглэлээр энэ чиглэлийг өгч байгаа юм. Ийм 4 чиглэлийг өгөх тогтоолын төслийг та бүхэнд танилцуулж байна. Ингээд тогтоолын төсөлтэй холбогдуулж асуулт асууж, үг хэлэх гишүүд байна уу? Нэрээ өгье. Оюундарь гишүүнээр тасаллаа. Оюунхорол гишүүн. 
Д.Оюунхорол: Энэ чиглэл өгч байгаа тогтоолыг бол зарчмын хувьд дэмжиж байгаа юм. Тийм учраас тэр 1 дүгээр заалт дээр дэмжлэг үзүүлж шуурхай зохион байгуулах гэдэг томьёоллоор хэрэгжилтэд хяналт тавих боломжийг нь бол хязгаарлаад ямар ч байсан шуурхай зохион байгуулах гэдэг томьёоллоор оруулах нь бол зөв байх гэж бодож байна. Шуурхай зохион байгуулахын тулд бид нар зүгээр цаас гаргаад орхихгүй. Ер нь бол энэ олон нийтийн сүлжээг ашиглан иргэдэд төрийн үйлчилгээг нэгэнт шуурхай ойртуулах сурталчлах асуулга судалгааг зохион байгуулах гээд олон арга хэмжээг зохион байгуулах гэж байгаа бол. Нөгөө талаас энэ ногоон сувгийн одоо хэрэгжилтийг сайжруулах тал дээр бол маш чухал олон арга хэмжээнүүдийг шаардлагатай байгаа. 
Тийм учраас бүтэц орон тооныхоо асуудлыг бол нэлээн тодорхой болгож Монгол Улсын Засгийн газар дээр оруулж танилцуулах хэрэгтэй байна. Мэдээж энэ бол бас тийм цөөхөн хүн хүчээр бол хийчих ажил биш байх. Тийм учраас энэ дээр бол нэлээн бодлоготой хяналттай тооцоо судалгаатайгаар энэ асуудлуудаа оруулж ирэх нь зөв байх гэж бодож байгаа юм. Ер нь бол зүгээр энэ Монголын нийгмийн уламжлалт харилцаа эв эеийг эвдсэн хагалсан хүн хүндээ итгэх итгэлээ гээсэн, хүн чанар, ёс суртахууны одоо бүр хэлтэрхийгүй болгож, үнэт зүйлгүй болгох гэсэн нэг ийм хандлага бол нэлээн их газар авч байгаа. Тэгээд энэ нь бол манай хүүхэд залуучуудад бол маш их хортой. Тийм учраас энэ нийгэмд ер нь бараг бүтэн нэртэй бүлээн цустай том хүн ч бараг байдаггүй юм шиг болж ингэж ойлгогдож харагдахаар ийм мэдээлэл түгээдэг сурталчилдаг болсон. 
Нөгөө тал нь бол бид нийгмээрээ нэг ийм хэвлэл мэдээллийн ийм террор дунд амьдарч байгаа юм шиг. Тэгээд энэнээсээ нэг тийм айдастай, стресстэй, бухимдалтай ингэж явдаг болсон. Тийм учраас энэ зүйлүүд дээр нэг жаахан хязгаарлалт хийхийн тулд үнэхээр тэр нэг цахим орчныхоо зохицуулалт нөгөө талаас энэ хуурамч хаягийн аяныг одоо өрнүүлээд тэгээд устгах ажлыг бол тэр ногоон сувгаараа дамжуулаад маш шуурхай хиймээр байгаа юм. Ерөөсөө ямар ч мэдэхгүй хүнийхээ тухай мэдээлэл бичиж, тарааж түгээж байна гэдэг бол хуурамч мэдээлэл л тарааж байгаа. Өөр одоо ямар ч үндэслэл байхгүй шүү дээ. 
Тэгээд тэрийг тайлбарлаад араас хүн болгон яриад тэгээд яваад байж бас чадахгүй шүү дээ. Тэгэхээр энэ бол тийм хортой нийгмийг хагалсан, бутаргасан ийм зүйл байна. Мэдээж олон нийтийн сүлжээгээр сайн явж байгаа олон мэдээлэл байна. Тэрний хамгийн сайн мэдээлэл нь бол ер нь сургалтын мэдлэг олгох, сургалтууд бол бас нэлээн сайн явдаг болсон. Цахим эмч гээд тэр мэдээллийн хөтөлбөр онлайн хэлбэрийн юм сүлжээгээр явж байгаа сургалтууд бол их сайн сургалтууд. Үнэхээр хүн бас нэг өөрийнхөө мэддэггүй, эмчээс зөвлөгөө авчих юмнуудаа бол интернэтээс олоод үзээд хараад өөрийнхөө амьдралд бас хэрэгжүүлчихдэг ийм сайн. Зөндөө олон сайн сайхан үйл явдлууд олон аж ахуйн нэгж компаниуд үйл ажиллагаагаа сурталчилсан олон энгийн ард иргэд бас сайхан санаатай, сайхан сэтгэлтэй ажил хөдөлмөр хийж, нийгэмд тустай олон нийтийн төлөө бас сэтгэл гаргаж ажилладаг буянтай үйлс хийж байгаа ийм гоё хүмүүсийг бас таниулж харуулж байгаа олон сайхан үйл явдлууд байна. 
Зүгээр сайны хажуугаар саар байгаа зүйлүүд дээрээ бид нар ямар нэг байдлаар төр байна даа нэг зохицуулалт хийхгүй бол бас хэмжээнээсээ арай жаахан хэтэрчих вий дээ гэсэн ийм хандлага бол байна. Тийм учраас энэ дээр бол жаахан анхаарч энэ одоо Цахим түр хорооноос өгч байгаа бодлогын түр хорооноос гаргаж байгаа тогтоолын асуудал дээр бол манай энэ холбогдох байгууллагууд бол илүү онцгой анхаарч тэр тусмаа энэ хүүхэд залуучуудыг цахим орчинд олон нийтийн сүлжээг мэдлэг, нөгөө талаас олгох тал дээр нь илүү их анхаарч ажиллаж өгөөсэй гэж хүсэж байна. Баярлалаа. 
Н.Учрал: Санал хэлсэн тийм ээ? Оюунхорол гишүүн санал хэллээ. Оюундарь гишүүн.
Н.Оюундарь: Надад ийм юм санагдаад байна. Яах вэ мэдээж одоо энэ ялангуяа энэ цахим орчинд хүүхдийг хамгаалах энэ олон нийтийн сүлжээнд хүүхдийн мэдлэг чадварыг дээшлүүлэх тэр дотроо зохистой хэрэглээ тэд нарыг мэдлэг чадварыг дээшлүүлэх дээр илүү их анхаарах дээр бол энд бол маш зөв зүйтэй санал орж байна. Тэгээд тэр дотроо бол ялангуяа одоо UNICEF-ээс нэг төсөл хэрэгжээд байж байгаа юм байна лээ. Тэгээд Англиас баг бүрэлдэхүүн ирээд бас энэ дээр ажиллаж байгаа. 
Тэд нартайгаа холбож нэгэнт олон улсын НҮБ-аас хийгдэж байгаа энэ төсөл хөтөлбөрүүдэд ямар нэгэн байдлаар бас энэ 4 дэх заалтыг нь хамруулж тэд нартайгаа уялдаа холбоог нь хангах нь хамгийн зүйтэй болоод байна 1 дүгээрт асуудал. 
2 дугаарт нь болохоор ялангуяа энэ нөгөө verification, blue badge-ийн асуудал дээр бол ер нь яг бодитоор энэ төрийн байгууллага, төрийн байгууллагуудыг account-г verify болгох, эсхүл тэр ямар нэгэн байдлаар identification үзүүлэх гэдэг маань бол өөрөө цаад байгууллагын facebook-ийн ч байдаг юм уу эсхүл twetter-ийн ч байдаг тэд нарын өөрийнх prerogative буюу тэд нарын өөрөөс нь хийж байгаа үйлчилгээ болно. Тэгэхээр энд би яг төрийн зүгээс хэрхэн яаж дэмжлэг үзүүлэх вэ гэдгийг нь бас гүйцэт сайн ойлгохгүй л байгаад байна л даа. Энэ тэртээ тэргүй л төлбөртэй үйлчилгээ явдаг. 30 доллар ч билүү төлөөд л ингээд яваад байдаг. 

Тэрэн дээр мэдээж аливаа ажлыг аливаа мэдээллийг түгээхдээ илүү үнэн зөв бодитой тийм мэдээллийг түгээх үүднээс энэ verify хийх нь зүйтэй л дээ. Гэхдээ тэрийг яг төрийн байгууллага хийх гээд байна вэ, дэмжлэг үзүүлэх гээд байна вэ гэдгийг бас илүү тодорхой болгох хэрэгтэй байна. Түүнээс гадна ялангуяа хувь хүний identify буюу одоо хувь хүний тэр сошиал addendum хувь хүний эрх чөлөөний байдал руу бол бид нар бас тэр болгон халдаж болохгүй. Энэ бол ерөөсөө хүний эрх, эрх чөлөөний асуудлын л талаар ярьж байна. Тэр үүднээсээ болохоор яг тэр digital identification хийнэ гэсэн зүйлээ бас илүү бас тодорхой болгох нь зүйтэй байгаа юм. 
Энэ бүх зүйлийг явуулахдаа бид нар хамгийн гол нь цахим аюулгүй байдлыг хамгийн нэн тэргүүнд бодох хэрэгтэй байж байна. Тэгээд тэр дотроо бол бид нар энэ аюулгүй байдал, энэ цахим орчинд аюулгүй байдлыг хууль эрх зүйн үндэслэлийг нь эхний ээлжид бий болгож байгаад дараа нь дараа дараагийнхаа энэ алхмуудыг хийхгүй бол бүх юмыг журамлаад л бүх юманд ингээд чиглэл өгөөд байхаасаа илүү эхний ээлжид тэр цахим орчинд аюулгүй байдлыг хэрхэн яаж бий болгох вэ гэдэг тал дээр л одоо хууль эрх зүйн бичиг баримтыг нь ямар ч байсан тийм нэг хуультай болгохгүй бол одоо бид нар чинь энэ big data-гаа дурын газарт л алдаад дуусаж байна л даа. 
Тэр үүднээсээ дэлхий дээр ч гэсэн яг л тийм өрсөлдөөн явж байгаа. Хаана ямар газрын big data-г хэн нь эзэмших вэ гэдэг өрсөлдөөн явж байгаа. Тэгэхээр тэр үүднээсээ ер нь бид нар энэ аюулгүй байдлыг хэрхэн яаж хангах вэ гэдэг дээр одоо танайхаас бэлдэж байгаа хуулийн төсөл ер нь байна уу? Энэ хуулийн төсөл дээр л бид нар хамгийн түрүүн ажиллах хэрэгтэй байна гэж миний бол хувьд тэгж бодож байна. Тэгэхээр энэ мэдээллийн аюулгүй байдлыг хамгийн дээд зэргээр хангачхаад тэгээд дараа дараагийнхаа алхмуудаа энэ журмаар хийгээд явах нь илүү зүйтэй болов уу гэсэн ийм бодолтой байна. 
Н.Учрал: Асуулт асуусан Чинбат дарга. 3 дугаар микрофон. 
Б.Чинбат: Цахим мэдээллийн аюулгүй байдлын талаар Оюундарь гишүүн асуулаа. Тэгээд тэрэн дээр хуулийн төсөл бол бэлэн болсон байгаа. Одоо тэгээд нөгөө түрүүн хэлсэнчлэн түрүүн 2 сард Эстони Улсаас зөвлөхүүд ирэх юм. Тэгэхээр энэ хуулийн төсөл дээр Эстони зөвлөхүүдээс бас санаа бодлыг нь аваад тэгээд энэ хаврын чуулганаар Их Хуралд өргөн бариад хэлэлцэгдээд явах байх. Ерөнхий сайд болон Засгийн газрын зүгээс бас энэ Мэдээллийн аюулгүй байдлын хууль дээр бол бас их онцгой ач холбогдол өгч байгаа. 
Тэгээд энэ хуулийн хүрээнд бол юуг шийдэж байгаа вэ гэхээр ерөнхийдөө төрийн байгууллагууд болон хувийн хэвшлийн байгууллагууд ард иргэд рүү чиглэсэн энэ мэдээллийн аюулгүй байдлын тогтолцоог нь боловсронгуй болгох. Тэгээд гол нь яг энэ мэдээллийн аюулгүй байдлыг хангах одоо чиг үүрэг бүхий ийм төвийг байгуулъя гэж байгаа юм. Олон улсын нэршил нь бол СОК гэж ярьдаг. Тэгэхээр энэ төвийг байгуулаад тэгээд энэ төвийн үйл ажиллагааг нь бол бас нарийвчилсан журмаар зохицуулахаар энэ хууль дээр бол тусгасан байгаа. 
Н.Учрал: Хариулт хангалттай байна уу? Оюундарь гишүүн тодруулна. Нэмэлт 1 минут. 
Н.Оюундарь: Энэ нөгөө энэ 2 дугаар юун дээр аюул заналхийлэл учруулж олон нийтийн сүлжээнд аюулгүй байдлыг шууд аюул заналхийлэл учруулж болзошгүй гэж үзсэн контент гэсэн юмнууд бичсэн байгаа л даа. Энийг нь одоо хэн тодорхойлох юм бэ? Тэр нь бол бас ийм тодорхойлох алийг нь аюултай гэж үзэх юм бэ, алийг нь аюулгүй гэж үзэх юм бэ энэ тодорхойлох тийм эрх зүйн орчин бид нарт бол байхгүй байгаа байхгүй юу. 

Тэр үүднээсээ бас энэ бид нар яг энэ хамгийн эхний ээлжид энэ эрх зүйн орчноо эхний ээлжид бүрдүүлж байгаад тэгээд дараа дараагийнхаа энэ алхам руугаа явахгүй бол одоо зөвхөн Эстонийн зөвлөхүүдийг ирэхийг нь хүлээгээд л байгаад байхаар чинь одоо бид нар бас явдал суудал их л байх шиг байгаа юм. Тэгээд л эртхэн шиг энийгээ хийгээд байвал илүү зүйтэй юм болов уу гэж би бодож байна. Аюул занал гэдгээ яаж тодорхойлох вэ? 
Н.Учрал: Баярлалаа. Тодруулна. Харилцаа холбооны зохицуулах хороо Долгорсүрэн дарга. 2 дугаар микрофон. 
С.Долгорсүрэн: Энэ тогтоолын 2 дахь хэсэг дээр байгаа энэ аюултай байдал занал учруулж болохуйц гээд энэ зүйлүүд дээр ерөнхийдөө одоогийн бид нарын явж байгаа системээр бол цагдаагийн байгууллага кибер аюулгүй байдлын газраас бол тодорхой нэмэлт судалгаануудыг, дүгнэлтүүд хийгээд манайд бол үнэхээр тодорхой энэ гэсэн контентуудыг бол гомдлыг бол манайд ирүүлж шийдүүлж байгаа. Тэгэхээр бид бүхэн бол зохицуулах хорооны зөвлөл агуулга талаас нь бол тодорхой дүгнэлт гаргах эрх байхгүй. Хуулийн эрх байхгүй байгаа. Тэгэхээр цагдаагийн байгууллагаас бол энэ дүгнэлтүүд ирж байгаа. Тийм. 
Н.Учрал: Баярлалаа. Баттөмөр гишүүн асуулт асууна. Баттөмөр гишүүний микрофоныг. 
Б.Баттөмөр: Би зүгээр санал хэлэх гэсэн юм. Сая манай гишүүд бол ярьчихлаа. Санал нэг байгаа учраас давхцаж байгаа асуудал дээр одоо юм ярихгүй. Энэ миний түрүүн яриад байгаа тэр дижитал эдийн засаг гээд ингээд яриад байгаа чинь бол 21 дүгээр зууны өнөөдрийн хандлага байна шүү дээ тийм ээ? Бид чинь бол өнөөдрийг хүртэл бол эдийн засгаа дэмжихдээ нөгөө ДНБ гээд нэг биет тийм активыг хэмжээд байдаг. Активаар хэмжээд байдаг. ДНБ гэдгийн чинь цаад талд чинь тэр ядуурал, тэр нийгмийн янз бүрийн энэ эмзэг орлогын тэгш бус хуваарилалт гээд энэ олон юмнууд нь харагддаггүй. Тэгэхээр сүүлийн үеийн хандлага бол юу гэхээр энэнээсээ татгалзаад биет бус актив одоо энэ дижитал эдийн засгийн юм руугаа оръё. Хүртээмжтэй эдийн засгийн өсөлт гэдэг юм руу оръё гээд ингээд тэгж байгаа. 
Тэгэхээр энэ 21 дүгээр зууны энэ эдийн засгийн төрлүүд ер нь бүгд дандаа мэдээллийн технологи дээр суурилж байгаа юм л даа. Тэгэхээр одоо мэргэжлийн байгууллагуудын хувьд бол уг нь шинэ эдийн засаг, биткойн, криптовалют тийм ээ нэгээ электрон түрүүвч гээд одоо ийм юм ярьж байна шүү дээ одоо. Манай хойд хөрш гэхэд сая Путин хэлсэн үгэндээ тэр дижитал эдийн засаггүйгээр Орос орны ирээдүйг бид төсөөлөхгүй. Крипто рубль гаргана гээд ингээд гарч байна. Тэгэхээр манайд бол энэ чиглэлийн юм ерөөсөө л байхгүй л байгаа юм л даа. Тэгээд дэлхийн 7,4 тэрбум хүний 54 орчим хувь нь интернэт хэрэглэж байна гэсэн судалгаа байгаа. 
Тэгээд 37 орчим хувь нь энэ сошиал ертөнц дээр ажиллаж байна гээд. Манайд одоо ямархуу байдаг юм бэ? Манайд ер нь ямархуу байна вэ? Өнөөдрийн энэ яг сошиал ертөнц ажиллаж байгаа хэчнээн хүн байна вэ? Маш их идэвхтэй ажиллаж байх шиг байдаг юм. Ийм нэгэн асуулт асууя. Тэгээд цаашдаа бол бид нар юу вэ гэхээр энэ чиглэлд тодорхой тийм хэмжээний зардал хөрөнгө гаргаж, бодлого гаргаж өөрийнхөө эдийн засагт, өөрөөр хэлбэл тэр мэдээллийн технологи дээр суурилсан эдийн засгийн төрөл шүү дээ шинэ эдийн засаг гээд байгаа, дижитал эдийн засаг гээд байгаа. Энэ рүү ер нь тэр бид хандах ёстой юм байгаа юм. Өнөөдөр ингээд яах вэ Цахим бодлогын түр хороо хуралдаж байгаа учраас ярих боломж олдсон учраас ийм зүйлүүдийг яриад байгаа юм. 
Магадгүй энэ хэлэлцэж байгаа зарим асуудалтай холбоогүй ч байж болно. Тэгэхээр бол энийг бид нар жил жилийнхээ төлөвлөгөөнд энэ дэлхий ертөнцөд болж байгаа юмнуудыг төлөвлөж орохгүй бол зүгээр харанхуй байдлаар яваад байж болохгүй л дээ. Дэлхий хаашаа явж байна бид тэр рүү явах ёстой. Тийм учраас энэ манай яг энэ асуудал хариуцсан улсууд. Зүгээр эдийн засаг гээд тэгэхээр бол та нарт бол хамаатай, хамаагүй янз бүрийн юмнууд бол байгаа байх л даа. Зүгээр тэр бааз суурь маань бол мэдээллийн технологи дээр суурилж хийгдэх учраас энэ чиглэлд их зүйлийг судалж, их зүйлийг мэдэх, бусдыгаа манлайлах ийм л шаардлага л үүсэж байгаа юм л даа. Энэ утгаар би та нараас түрүүн асуусан юм. Тийм учраас тэр миний асуусан асуултад сошиал ертөнц дээр хэчнээн хүн байна вэ, ойролцоо тооцоо байна уу энэ юунд нэг хариулт өгөөч. 
Н.Учрал: Хэн хариулах вэ? 3 дугаар микрофон. 
Б.Чинбат: Баттөмөр гишүүний асуултад хариулъя. Тэгэхээр 2019 оны жилийн эцсийн байдлаар бол нийт интернэт хэрэглэгч бол 3,4 сая байгаа. Тэгээд үүнээсээ бол ухаалаг утас хэрэглэгч нь 2,8 сая. Facebook хэрэглэгчийн тоогоор бол манайх facebook-ээс гаргасан судалгаагаар бол бас бүс нутагтаа хамгийн их идэвхтэй хэрэглэгч орноор тодорхойлогдсон байгаа. Нийт 2,2 сая, 3,4 сая. Тийм давхардсан тоогоор. Тэгээд үүнээс бол 2,8 сая нь бол ухаалаг утас хэрэглэж байгаа. Facebook хэрэглээний хувьд бол facebook-ээс гаргасан судалгаагаар бол манайх хамгийн идэвхтэй ашиглагч орноор тодорхойлогдсон байгаа. Нийт 2,2 сая facebook идэвхтэй account бол байгаа. 
Н.Учрал: Баярлалаа. Өнөөдрийн түр хорооны хэлэлцэх асуудлын 2 дугаар асуудал буюу энэ чиглэл өгөх тогтоол дээр бас 5 дугаар санал бас та бүхэнд нэмж оруулах талаар мэдээлэл өгье. Бас ийм санал ирээд байгаа. Төрийн байгууллага бол өөрөө мэдээж мэдээллийн эх сурвалж тэгээд үйл ажиллагаа нь нээлттэй, баталгаатай байх ёстой. Тэр утгаараа бол 5 дугаар асуудал дээр мэдээж түр хороо мэдээллийг нэгтгэж байгаа учраас мэдээллийн сан хариуцагч байгууллагуудад төрийн санд данс үүсгэн тус дансанд цахим мэдээллийн сан ашигласны төлбөрийг нэгтгэн хариуцагч байгууллагуудын мэдээллийн технологийн чиглэлд гарах зардалд ашиглуулж байх гэсэн энэхүү орчныг нээх чиглэлээр бас Засгийн газар ажиллаач гэдэг ийм бас 5 дугаар чиглэлийг нэмэлтээр оруулах ийм саналтай байгаа гэдгийг та бүхэндээ хэлье. 
Ингээд 5 чиглэл орж байна. Та бүхэн тодорхой асуултуудыг асууж тодруулсан. Тэгээд нийгмийн сүлжээ бол бидэнд ямар асуудлыг үүсгээд байгаа вэ гэдгийг бол бид мэдэж байгаа. Тэр олон улсын нэр томьёо 5 янзын нэр томьёотой болчхоод байна шүү дээ. Хувь хүн, хуулийн этгээдийн мэдээллийг ашиглан залилан мэхэлдэг, нөгөө identity theft гээд ийм үйлдлүүдийг гаргадаг болсон. Цахим орчинд хүнийг шоолох ичгэвтэр байдалд оруулах, доромжлох, bully энэ тэр гээд нэрлэдэг юм байна шүү дээ. Тэгээд энэ цахим хуудасны хандалтыг өөрчилж, хэрэглэгчийг тусгайлан бэлтгэсэн хуурамч цахим хуудас руу хандуулах замаар дундаас нь мэдээллийг нь хулгайлж байгаад Phishing гэж бас нэрлээд байна. Тэгээд нөгөө кибер хүчирхийллийн асуудал. Цахим шуудан, олон нийтийн сүлжээ бусад цахим зам сувгийг нь ашиглан хувь хүний гүтгэдэг, доромжилдог. Тэгээд Man in the middle гэж байна шүү дээ. Хуурамч access point-ийг үүсгэн түүнд холбогдсон хэрэглэгчийн мэдээллийг зам дундаас нь хулгайлдаг. Ийм бүр олон улсын бүр нэршил гарсан. 
Тийм учраас энэ таних тэмдгийг хийгээд өгөөч л гээд байгаа байхгүй юу. Жишээ нь энэ үнэхээр энэ Их Хурлын гишүүн Учрал гэдэг хүн мөн үү биш үү гэдгийг иргэд харж байх ёстой шүү дээ. Тэгээд тэнд нь verifyd байх юм бол энэ мөн юм байна. Энэ хэвлэл мэдээллийн жишээ нь энэ ТВ9 гэдэг суваг мөн гэх юм бол тэнд нь тэр blue badge гээд яриад байна шүү дээ. Хэвлэл мэдээллийн байгууллагууд тийм blue badge-тай болох ёстой. Энэ албан ёсны тэр суваг мөн. Тэгэхгүй болохоор нэг олон нийтэд танигдсан веб хуудасны нэрийг нь эхний үсгийг нь томоор бичээд л эсхүл дунд нь цэг тавиад л харахад яг тэр сайт юм шиг. Тэр мэдээлэл тавьчихдаг. Тэгээд нөгөө сайт нь бид биш байсан гээд байдаг. Тэгээд та нар юугаараа нотлох юм бэ адилхан нэртэй шүү дээ. Эхний үсэг нь том жижгийг нь бид нар яаж ялгах юм бэ гэхээр хэн ч ялгаж чадахгүй. 
Үүн дээр харин ганц л зохицуулалт байгаа. Энэ blue badge гэдэг зүйлийг тавиад энэ албан ёсны телевиз нь мөн юм байна, албан ёсны веб хуудас нь мөн юм байна. Сонин нь юм байна. Тэгэхээр энэ ажил дээр бол бүр Засгийн газраас онцгой анхаараад хүний нөөц дээр нь бас туслалцаа үзүүлээд энэ төрийн өндөр албан тушаалтнуудыг, энэ төрийн албан байгууллагуудыг бүгдийг нь verifyd болгоод ингээд энэ цэнхэр budge-г хийж өгөөд. Энэ чиглэлийн үр дүнд. Тэгээд энэ чиглэлийн тэр үр дүнд тэр хуурамч гэж нэрлэгдээд байгаа тэр Кибер гэмт хэрэгтэй тэмцэх тасаг дээр бүртгэлтэй байгаа тэр хуурамч хаягуудыг бүгдийг нь list үүсгээд албан ёсоор эдгээр хуудаснууд бол хуурамч шүү гэдгийг нь тэр ногоон сувгаараа дамжуулж төв компанид нь уламжлаад ингээд тэрийг нь хаалгах ажлуудыг зохион байгуулах ажлыг л энэ чиглэлийн үр дүнд хийнэ. 
Тэгээд 3 дугаар асуудал бол энэ чиглэлийг хэрэгжүүлж чадах юм бол ерөнхий боловсролын сургуулийн хүүхдүүд цахим орчны  зөв зохистой хэрэглээний талаар хичээл сургалтад хамрагдаад мэдээ мэдээлэлтэй болох. Тэгээд мэдээллийг өөрөө нягталдаг болох ийм л үр дүнг л хүсэн хүлээж байгаа. Тэгээд энийг Засгийн газар авч хэрэгжүүлээсэй гэдэг үүднээс энэ 5 чиглэлтэй тогтоолын төслийг та бүхнээсээ баталж өгөхийг хүсэж байна. Ингээд “Чиглэл өгөх тухай” түр хорооны тогтоолын төсөлтэй холбогдуулаад тогтоолын төслийг баталъя гэсэн саналын томьёоллоор санал хураалт явуулъя. Санал хураалт. Оюунхорол гишүүн зөвшөөрсөн. 6 гишүүн дэмжсэн байна. Ингээд Цахим бодлогын түр хорооны тогтоолын төсөл батлагдлаа. Гишүүд, ажлын хэсэгт баярлалаа. 
Гурав.Дараагийн асуудал. 

3 дугаар асуудал бол хуулийн төслийн талаарх танилцуулгыг хийнэ. 
Өнгөрсөн хугацаанд хүүхдийг тэдгээрийн хүмүүжил төлөвшилд сөрөг нөлөө үзүүлж байгаа мэдээллээс хамгаалах тухай ажлууд олон нийтийг хамарсан ажлууд хийгдээд байгаа мөртөө хэвлэл мэдээллийн байгууллагууд өөрсдийн гаргаж байгаа контент нэвтрүүлэг дээрээ болоод гаргаж байгаа бүх төрлийн хэлбэрийн контентууд дээр ямар нэгэн насны хязгаарлалтуудыг тодорхой тавьж өгдөггүй. Хэнд зориулагдсан нь тодорхойгүй байдгаас болоод эцэг, эхчүүд хүртэл энэ хүүхдэд зориулагдсан уу, үгүй юу гэдэг дээр эргэлзээ үүсчихдэг. Тийм учраас сонин дээр гарч байгаа нийтлэл хүртэл хэдэн насны хүмүүст зориулсан юм бэ гэдэг нь тодорхой байх ёстой. Ядаж эцэг, эхчүүд нь хараад чи энийг уншиж болохгүй шүү. Ядаж телевизээр хараад энэ киног чи үзэж болохгүй шүү. Дуучид уран бүтээлчид нь хүртэл насны хязгаарыг тавьж өгдөг ийм систем рүү олон улсын жишгийг дагуу нэвтрэх ёстой гэдэг үүднээсээ хүүхдийг тэдгээрийн эрүүл мэнд хөгжилд сөрөг нөлөө үзүүлэхүйц мэдээ, мэдээллээс хамгаалах тухай хуулийн төслийг боловсруулсан. 
Тэгэхээр энэ хуулийн төслийг энэ хуулийн төслийг Цахим бодлогын түр хорооноос Улсын Их Хуралд өргөн мэдүүлэхээр төлөвлөж байна. Тэгэхээр энэхүү хуулийн төсөл нь бол зохицуулж байгаа харилцааны агуулгын онцлогт үндэслээд 5 бүлэгтэй. 1 дүгээр бүлэгтээ мэдээж энэ хуулийн төслийнхөө зорилт, хууль тогтоомж, хүүхдийг мэдээ мэдээллээс хамгаалах үйл ажиллагааны зарчим, нэр томьёонуудын тодорхойлолтыг тусгаж өгсөн. 2 дугаар бүлэгтээ хүүхдийн эрүүл мэнд хөгжилд сөрөг нөлөө үзүүлэхүйц мэдээллийн төрөл, тэдгээрийн агуулгыг нь одоо контентуудын агуулгыг нь нарийвчлан тодорхойлж өгч байгаа. Одоо бол энэ Зохицуулах хороон дээр журмын төдий зохицуулагдаж байгаа ажлыг бол хуульчилж байна гэсэн үг. 
3 дугаар бүлэгт урд өмнөх бүлэгт заасан ангилал төрлийн дагуу тэдгээрийн мэдээллийг түгээх буюу эргэлтэд оруулахад дагаж мөрдөх журам, хүүхдийг тэдгээр мэдээллийн сөрөг нөлөөллөөс хэрхэн хамгаалах талаарх зохицуулалтуудыг тусгаж байгаа. Мөн энэ бүлэгтээ мэдээллийн бүтээгдэхүүний тэмдэглэгээний талаарх зохицуулалтуудыг тусгаж тэдгээр тэмдэглэгээг хүүхдийн насны ангилалд тохируулан мэдээллийн бүтээгдэхүүн бүрд байршуулах шаардлагыг тодорхойлох бөгөөд эрхэлж байгаа мэдээллийн үйлчилгээний төрлөөс хамаарсан тусгайлсан шаардлагыг нэг бүрчлэн тодорхойлж өгч байгаа. 
4 дүгээр бүлэгт хүүхдийг тэдгээрийн эрүүл мэнд хөгжилд сөрөг нөлөө бүхий мэдээллээс хамгаалах талаарх төрийн болон төрийн бус байгууллага мэдээллийн үйлчилгээ эрхлэгчийн эрх, үүргийн талаарх зохицуулалтуудыг тусгаж өгч байгаа. Үүнтэй холбоотой гомдол маргааныг шийдвэрлэх зөвлөлийг байгуулж байна. 
5 дугаар бүлэгт хуулийг хэрэгжүүлэхтэй холбоотой гомдол мэдээлэл гаргах тэдгээрийг хянан шийдвэрлэхтэй холбоотой зохицуулалтуудыг мөн ингэж тусгаж өгсөн ийм хуулийн төслийг боловсруулсан. Та бүхэнд энэ хуулийн төсөл бол тараагдсан байгаа. Хуулийн үйлчлэх хүрээний хувьд энэхүү хууль бүхий л төрлийн мэдээллийн үйлчилгээ эрхлэгчийн үйл ажиллагаанд үйлчлэх буюу мэдээллийн бүтээгдэхүүн үйлдвэрлэж байгаа түгээж байгаа хуулийн этгээд хувь хүний үйл ажиллагаанд үйлчилнэ. Өөрөөр хэлбэл радио, телевиз, цахим мэдээллийн сайт бусад уламжлалт болон уламжлалт бус хэвлэл мэдээллийн хэрэгсэл болон үзвэр үйлчилгээ явуулж байгаа олон нийтийн газарт аливаа мэдээллийг түгээж байгаа зэрэг бүхий л этгээд энэхүү төслийн үйлчлэх хүрээнд хамаарахаар бол зохицуулж өгч байгаа. 
Тэгэхээр насны ангилал маш их тодорхой. Хуулийн төслийн 6.2.1-т гэхэд хүүхдийн амиа хорлох, өөрийн эрүүл мэндэд хохирол учруулах болон өөрийн амь нас эрүүл мэндэд аюултай үйлдэл хийхэд уриалсан эдгээр үйлдлийг магтсан өдөөн хатгасан сурталчилсан, эсхүл бусад байдлаар эдгээр үйлдлийг хийх сэдэл төрүүлэхүйц мэдээллийг, 6.2.2 дугаар заалт дээр гэхэд хүүхдэд мансуурах, сэтгэцэд нөлөөлөх бодис согтууруулах ундаа утаат тамхийг хэрэглэх мөрийтэй тоглоох тоглох, биеэ үнэлэх, гуйлга гуйх болон тэнэмэл хараа хяналтгүй хэв маягаар амьдрахад татан оролцуулах бусад байдлаар эдгээр үйлдлийг үйлдэх хүсэл сэдэл төрүүлэхүйц мэдээллийг хүүхдэд түгээхийг хориглосон мэдээлэл буюу хориглосон мэдээлэл гэж юу, юуг үзэх юм бэ гэдэг агуулгыг маш тодорхой болгож байгаа. 
Тэгэхгүй болохоор сая нөгөө олон нийтэд аюул занал учруулах мэдээлэл гэж юу хэлээд байгаа юм бэ гээд тодорхойлж чадахгүй байгаа шүү дээ. Үнэхээр хүүхдэд хориотой мэдээлэл гэж юу юм бэ, хүүхдэд хориотой контент гэж юу юм бэ, хүүхдэд хориотой үзвэр үйлчилгээ гэж юу юм бэ гэдгийг бүр нарийвчлан зохицуулж өгч байгаа. Хуулийн төслийн дээрх зохицуулалтуудыг ОХУ, ХБНГУ, Их Британи, Умард Ирландын Нэгдсэн Вант Улс, Австрали, АНУ, Франц, Итали гэх зэрэг улс орнуудын хууль тогтоомжийг судлан харьцуулалтуудыг хийсэн. 
Ингээд мэдээллийн бүтээгдэхүүнүүдийг дотор нь насны ангиллаар ангилж байгаа. 6-аас доош насны хүүхдэд зориулсан контент гэж юу юм бэ, 6 түүнээс дээш насны хүүхэд зориулсан контент гэж юу юм бэ? 12 түүнээс дээш, 16 насанд хүрсэн хүүхдэд зориулсан контент гэж юуг ойлгох юм бэ? Хүүхдэд түгээхийг бүр мөсөн хориглосон контент гэж ямар контентыг хэрэглэх юм бэ гэдэг энэ зохицуулалтуудыг хэрэглэж хийж өгч байгаа гэдгийг та бүхэндээ бас хэлье. Энэхүү хуулийн төсөлтэй холбогдуулж, энэхүү хуулийн төсөл дээр бас нэмэлт саналуудыг бол өгөх нээлттэй байгаа. 
Тэгэхээр энэхүү хуулийн төсөл forumparliament.mn дээр тавигдана. Тэгээд энэхүү хуулийн төсөл дээр төрийн бус байгууллагууд, хүүхдийн эрхийн төлөө ажилладаг иргэний нийгмийн байгууллагууд, хэвлэл мэдээллийн байгууллагууд хуулийн төсөлтэй холбогдуулж саналаа өгөх нь бол нээлттэй. Тэгэхээр энийг Цахим бодлогын түр хорооноос Улсын Их Хуралд бас өргөн мэдүүлэхээр та бүхэндээ танилцуулж байна. Энэ хуулийн төсөлтэй холбогдуулж асуулттай гишүүд байна уу? Та бүхний бас гар дээр тараагдсан байгаа. Асуулт асууж, үг хэлэх гишүүн байхгүй бол ингээд 3 дугаар асуудлыг хэлэлцэж дууслаа. 
Өнөөдрийн батлагдсан Засгийн газарт чиглэл өгөх тухай Түр хорооны тогтоолыг ажлын шугамаар Засгийн газарт хүргүүлэх болно. 

Ингээд өнөөдрийн Цахим бодлогын түр хорооны хуралдаанаар хэлэлцэх асуудал дуусаж байна. Энэ өдрийн хуралдаан өндөрлөснийг мэдэгдье. Хуралдаанд хүрэлцэн ирсэн гишүүд, ажлын хэсэгт баярлалаа. 
Дууны бичлэгээс буулгасан: 

